
         Quisquis dictandi vult artem scire potenter,

         Discrete fandi, scribendi cuncta petenter,

         Nec mendicata sufragia querere curat,

         Ista colata doctrina, que sibi durat,

5      Fiet dictator clarus, dignus, generalis,

        Fiet orator peritus, brevis, atque realis.

        Ergo rogo Christum, tractatum finiat istum.

       Sit michi principium forte, primum medium.

       Iacobus est nomen auctoris, consonet omen,

10    Dinanto natus, monachi voto decoratus.

       Etsi negociis familiaribus inpeditus nec non leccionibus
       cotidianis rethorice facultatis existam, devictus

       tamen instancia sociorum, preces pro preceptis recipiens,
       in arte dictaminis, quantum potero, Deo duce,

15    fideliter laborabo, rogans quod, siquid in inscipiencia

         dixero benevolencia corigatur, siquid sufficienter dictum
         fuerit, divine bonitati et gratie referatur. Nec crederet
         aliquis quod iactancie causa vel desiderium corigendi
         mordendive quosdam, qui multa bona dixerunt

20    et conscripserunt in arte dictatoria, me moveat, cum

        sciam me magis posse morderi quam posse mordere.

        Solum hoc in laudem presentis operis ad presens

        sufficiat in prologo premictere, quod ars dictandi non

        inmerito Dei filio, qui est verbum patris, quo pater

25    dixit et facta sunt, et ars ipsius et mens per quandam

       apropriacionem potest, licet subtiliter, acceptari,

       quamvis et spiritu sancto possit similiter atribui, qui

       est ille spiritus, qui scienciam habet vocis, qui super

      discipulos die Pentecostes in linguis apparuit, quia

30    quos repleverit, eloquentes facere consuevit. Hec enim

      que est <ars> dictaminis a verbo patris, quo omnia

      recte per quandam apropriacionem dicuntur processisse,
      nec non minus recte ab ipso spiritu sancto

      <quia> quos repleverit, eloquentes et ornatos verborum
35    sentenciis efficit et potentes, quem invocantes 
      dicamus: « Veni, sancte spiritus, et emicte celitus

      lucis tue radium ».

      S<UMM>A  DE  DICTATORIS  OFFICIO  <ET>  DE REBUS

      <QUE>  SUNT  NECESSARIE  DICT<ATORI>.

40    Oratoris officium prestat dictatori cuilibet certas

      regulas nec non instrumentum proprium multaque

      similia que seriosius explanabimus diligenter.

      Idcirco instrucionis Tulliane documenta sequentes,
      dicimus artem sine assiduitate dictandi non

45    multum iuvare ut intelligas rationem precept<i>onis
      tam rethorice facultatis in dicendis quam filie

      sue primogenite naturam, videlicet dictant<i>s in

     dictandis ab exercitacione comodari de necessitate

     debere.

50   Sunt enim tria, quibus scienciam rethoricam naturamque
     dictaminis assequi poterimus et habere,

     videlicet arte, imitatione, et exercitacione, et <ut

     ad> materiam nostram predictorum diffinitiones

     adaptemus, sic dicere pos<s>imus: « Ars est preceptio
55   que dat certam viam rationemque dictandi

     Imitatio est, qua inpellimur cum diligenti ratione, ut

     aliquorum similes in dictando esse valeamus. Exercitacio
     est assiduus usus consuetudoque dictandi ».

     Et est sciendum quod Tullius in sua rethorica nova

60   sic diffinit omnia supradicta, nisi ut diximus « dictandi »,
     ubi dicit « dicendi », quo intelligamus affinitatem
     maxima<m> reperiri inter oratorem et eum

     de quo agimus dictatorem.

     Ars igitur est necessaria dictatori tamquam proprium
65   fundamentum. Nam dictator sine arte, si

     mendicatis sufragiis et extraneis et illicitis velit uti

     nichil de propria paratura, ea proferens loquitur more

     pice talisque non est dicendus dictator sed scriptor,

     im<m>o pocius quasi pictor.

70   Imitatio etiam multum valet cum dictatorem auctenticum
     dictator quilibet imitatur. Unde cavendum

     <est> summopere ne quis sibi eligat insipidum
     dictatorem et incultu<m>, quem debet imitari, vel

     quo debeat edoceri quia forma dictatoris inprimitur

75   in discipulum, nec ab eo evellitur nisi maximo cum

     labore. Propter quod lego in libro Didascalicon quod

     interpretatur de magistro quod discipulus sibi talem

     eligere<t> doctorem, quem in omnibus, quantum

     est possibile, imitetur, <et> que<m> pre meris

80   oculis semper habeat preceptorem.

     Super omnia vero exercicium valet in arte dictaminis
     quod Tullius in assiduitate nominat et <c>omendat
     ceteris in fine prohemii ad Heren<n>ium potissimum,
     quasi documentum. Quoniam si assiduitas

85   exercicio diffin<i>tur, iam ars dictatoria facultas

     non erit, nec dici poterit secundum aliquam veritatem.

     Dicetur autem vere facultas, si aderit assiduitas que in

     usu consistit. Facultas enim dicitur, quasi faciendum,

     faciens.

90   UNDE DICITUR DICTAMEN,  ET  QUOMODO DESCRIBATUR.

     <E>t notandum <est> quod dictamen dicitur

     quasi dictacio mentis descendens a « dicto, -tas »,

     verbo frequentativo, unde « dicto » idem est quod

     « frequenter dico », quo patet quod frequens exercitacio
95   et assiduitas sunt necessaria dictatori.

        Mens dictatur vel dicitur. Quod enim mens dictat

        vel dicit occulte et interius, hoc dicit dictamen aperte

        et exterius. Est autem dictamen ad unamquamque

        rem congrua et decora locutio secundum

100  quosdam; quod si verum dicant, ipsi senciant. Nam

        habet geometer locutionem congruam et decoram
        artis sue principiis respondentem, qui tamen geometer,
        dictator non dicitur, prout ipsi dicunt se agere

       de dictatore et prout dictamen accipitur in sua materia.
105  Posset dictamen sic describi: « Dictamen est

       congrua dictionum et orationum disposicio stilo conpetenti
       decorata ad exprimendum ea que in corde

       dictantis consistent », et sic dictamen videtur satis

      spetare dictamini epistolari de quo ipse tractare spero

110  nunc ut quidem in hoc nostro opere declarandum.

       EIUSDEM QUOD DICTAMEN DICITUR SEPTEM MODIS.

       <D>icitur autem dictamen septem modis.

       Est autem dictamen mentale quo mens dicit dictum

       suum interius, <et dictamen vocale> per vocem que

115  est exterius.

       Tercio dicitur dictamen scripturale quo tradite sunt

       sciencie et doctrine per doctores. Sed hoc dividitur

       quia aliud est prosaycum dictamen ut Aristotilis et

       Augustini et similium qui prosayce scripserunt.

120  Dicitur autem prosa a « proso<n> », quod est longum
       ad differentiam metri, quod breviter loquitur.

       Et aliud <est> metricum ut Ovidianum et similia,

        <et> tercium prosametricum ut Boecianum qui

        prosa et metro loquitur. '

125  Quarto modo dicitur dictamen indiciale, quo multi

        monachi et amantes dicunt ea, que in mente sua versantur
       quibusdam indiciis sive signis, ideo dicitur

       indiciale. 
       Quinto modo dicitur dictamen instrumentale quod

130  conficitur cum solempnitate per manum publicam

       sub testibus et aliis.

       Sexto modo dicitur licterale quo per licteras sine

       solempnitate stilo communi nostras scribimus volunptates
       et mentis dicta dicimus.

135  Septimo modo dicitur dictamen epistolare, quod fit

       cum solempnitate stilo sublimi, mediocri et atenuate,

       quod dicitur ab « epy », quod est supra, et « stolon »,

       quod est missio, quasi supra missio. Et <r>ecte

       dicitur ab « epy », quod est supra, quia nec de vili re

140  nec vili persona fit epistola proprie loquendo, licet

       posset dici epistola inproprie loquendo de epistola,

       et tunc inproprie diceretur epistola ab « epy », quod

       est supra, et « stolon », <quod est> missio, ita quod

       superioritas sit ex parte mictentis epistolam, non ex

145  parte eius, cui mictitur, vel ex parte rei pro qua mictitur.
       Dicitur autem quis superior vel ratione sciencie

       vel ratione sanctitatis vel ratione potencie vel ratione

       dignitatis. Istis enim modis superioritatem intelligunt

       illi quorum <officium> est epistolam destinare.

150  Sciendum <est> quod aliqui sic diffiniunt epistolam:
       « Epistola est legatio licteralis absenti persone

       mictentis plene significans volunptatem ». Sed salva

        eorum gratia non video qualiter hoc pos<s>it dici,

        scilicet quod epistola sit aliquo modo legatio vel

155  missio prout alii ore asserunt, cum epistola sit illud,

       quod mictitur vel legatur, et aliud sit illud, quod

       mictitur vel legatur, et aliud sit missio vel legatio.

       Missio enim dicit actum sive legatio. Id vero, quod

       mictitur vel legatur, dicit esse aliquam substanciam.

160  Unde quantum differt res vel substancia ab

       actu, tantum differt epistola a missione vel legatione,

       que dicunt actum. Non est phylosophicum diffinire

       per actum, sed per genus et differentiam non qualemcumque
       sed specificam. Et quia dico dificillimum

165  esse diffinire, ad presens sic <possumus> notificare

       epistolam vel describere, ut dicamus: « Epistola est

       notificatio per scripturam absenti destinatam cum

       solempnitate debita mictentis ad cum, cui mictitur,

       significans volunptatem ».

170  DE SEPTEM PARTIBUS INTEGRALIBUS EPISTOLE  ET  DE

        IPSARUM  DESCRIPTIONIBUS.

       <N>unc autem est opus de epistolari dictamine

        pertractare. Sunt autem septem partes epistole.

       Allocutio, que dicitur ad alium locucio, licet enim

175  omnes partes epistole aliquo modo pos<s>unt dici

       allocutiones, tamen per antonomaxiam prima pars

       epistolaris dictaminis nominatur allocutio, et sic

       potest describi: « Allocutio est prima pars epistolaris

       dictaminis mictentis et eius, cui mictitur, nomina

180  continens vel aliquid loco nominum cum optatione

        certa». Hee autem pars dicitur allocutio, non salatatio,
        quia raro salutat sed semper alloquitur.

        Secunda pars epistole est principium vel exordium

        que aliqualiter differunt. Dicitur autem principium,

185  non respectu totius epistole sed respectu sequentium,

        maxime respectu narrandorum. Est autem principium

        epistole fondame<tum> generale respectu dicendorum.
        /*
        Tercia pars epistole est continuatio, quia continuatur
190  principium ad ea, que sequuntur, trahens quasi ex

        medullis principii generalis pro dicta specialitate ad

        ea que sequuntur. Est autem continuatio specialis

        explicatio principii in conparatione ad narranda.

        Quarta pars epistole est narratio, quia narrata

195  dicuntur, et continet ,narrantem et ea, que sunt in

        mente dictatoris, <et> essenciam dictaminis. Est

        autem narratio expositio eorum que in corde mictentis

        epistolam contine<n>tur.

        Quinta pars epistole est declaratio quia declarat

200  narrata et ratio<nem> reddit narratorum. Est autem

       declaratio dilucida et aperta expositio narratorum.

       Sexta pars epistole est conclusio, quia breviter

        conprenditur et concluditur, quod sequitur ex premissis
        si fiant vel non fiant. Est autem conclusio brevis

205  quedam epylogatio eorum que ex narratis sequuntur.

        Septima pars epistole est comunitio, que fit in fine

        epistole per annos Domini, aliquando per diem,

        aliquando per mensem, aliquando per locum cum

        aposicione sigilli vel sub aliis intersignis. Est autem

p. 69

210  comunitio illud quo vel quibus adhibetur epistole

        plena fides.   
        DE TRIBUS PARTIBUS EPISTOLE SUBIECTIVIS.

        <D>iximus de partibus epistole que sunt septem

        integrales. Nunc dicemus de partibus epistole subiectivis,
215  que sunt tres, scilicet: subdistinctio, distinctio,

        <et> clausula. 
         Subdistinctiones sunt partes distinctionis, et ex

         subdistinctionibus et distinctionibus aliquando fit

        clausula. Subdistinctio enim aliquando
220  caret supposito et apposito, ut dicamus: « divina

        clemencia mortalibus providente ». Aliquando caret

        apposito tantum, aliquando supposito, aliquando

        caret utroque, sed dependet ex susequentibus per aliquod
        adverbium sillabis vel per a1i<qu>am coniunctionem,
225  vel alio modo suspendetur, ut si diceretur:
        « Sic divina providencia regat universa ». Hoc est

        suppositum, quia suspensa est constructio, debet subdistinctio
        nominari.

        Distinctio vero est, que includit suppositum et

230  appositum, et est ibi constructio perfecta, et potest

        ibi finiri animus auditoris. Non tamen quiescit ibi

        animus dictatoris, ut cum dicerem: « Divina clemencia

        mortalibus providente, cuncta beneficia celesti muneri

        tribuuntur». Hic est suppositum et appositum et

235  constructio perfecta, sed hic non quiescit animus

        dictatoris, sed auditoris posset quiescere, et dicitur

        distinctio.

        Clausula vero est suppositum et appositum et

        constructio perfecta, et ibi quiescit animus auditoris

240  et etiam dictatoris, ut si dicam: « Divina providencia

        imortalibus providente, cuncta beneficia celesti muneri

        tribuuntur quo debet creatura suum recognoscere

        creatorem ». Hec est clausula et constructio perfecta,

        et terminantur animus auditoris et etiam dictatoris.

245   DE V PUNCTIS EPISTOLE ET EORUM PRONUNCIACIONIBUS.
         /*
        <S>ciendum <est> vero quod tam distinctio

        quam subdistinctio non est clausula certis punctis

        designata et diversis. Notandum est igitur quod punctorum
250  alius scripturalis tantum, alius vocalis, alius

        scripturalis et vocalis simul.

        Scripturalis tantum est ille, qui ponitur gratia propriorum
        nominum, ut si dicam: « Nos Iacobus,

        Petrus, Iohannes talibus sa1utem ». Quodlibet istorum

255  propriorum nominum requirit punctum, et hic punctus
        dicitur scripturalis tantum, et vocatur punctus

        scripturalis, quia prima lictera quolibet propriorum

        nominum debet habere licteram magnam, et maxime

        ut plura propria nomina ponuntur.

260  Vocalis vero punctus tantum est ille, qui in subdistinctionibus
        reperitur, non ubi est coma, sed et

        aliis locis subdistinctionis que etiam dici potest pausa.

        Punctus vero, qui utrumque completitur, scripturalem
        videlicet et vocalem, est cum aliqua multa preteritorum
265  intervalla dicuntur de eodem cum cura

        dicentium: « Deus omnipotens, eternus, iustus, et

        verus et paciens cuncta reget ». 
        Et predicta videlicet subdistinctio, distinctio, et

        clausula habe<n>t proprios punctos: comata, cola,

270  et periodos, qui nominantur aliis nominibus suspensivi,
        qui sunt comata, constantes, qui sunt cola, finitivi,
        <qui> periodi nominantur.

        Coma <est> in subdistinctionibus in fine earum

        isto modo et fit per punctum et virgulam sursum

275  ductam ad dextram.

        Colum <est> in distinctionibus in fine hoc modo

        et fit per punctum rotundum tantum.

        Periodus <est> in punctis finitivis in

        fine hoc modo et fit per punctum et virgulam inferius

280  ductam ad levam.

        Est autem quartum aliud genus puncti, qui vocatur

        pausa, que duplex est: superior, qui fit inter adiectiva

        diversa vel verba diversa, ut cum diceretur: « reverendo
        benefactori suo precipuo et cetera », et fit per

285  virgulam levem superius ductam ad dextram. Fit

        etiam alia pausa, que dicitur inferior, per levem virgulam
        ductam inferius ad levam.

        Est quintus punctus, qui dicitur interrogativus, qui

        fit, cum dicitur: « Unde veneris », et fit cum puncto

290  et virgula in contortum ducta sursum ad dextram hoc

        modo.

        Modus vero pronunciandi dictos punctos est iste,

        quia in puncto scripturali non est pausandum per

        modum quo in pausa, sed cum quadam maturitate

295  proferendum est, ut cum dico: « Iacobo Petrus et

        cetera » cum quadam gravitate et diffinitione vocis.

          Cum vero est vocalis tantum, levis quasi quadam

          pausa faciendum est sursumferendo vocem. Cum

         vero est scripturalis et vocalis simul, tunc debet esse

300   punctus qualis est in punctis distinctionum, excepto

        quod punctus huius non debet esse rotundus, sed

        alterius cuiuscumque figure, et tunc ad modum

        puncti constantis pronunciatur.

        Punctus autem constans est brevis. Ore rotundo et

305  labiis iunctis profertur, et <hoc> significat rotunditas
        puncti constantis.

        Cum vero est punctus suspensivus, qui dicitur coma,

         tunc sursum fortiter debet vox proferri, ita quod

         labium inferius ad labium superius ascendat, et hoc

310  significat forma puncti.

         Cum vero est punctus periodalis vel finitivus, tunc
         est os claudendum, ita quod labium superius descendat
          ad labium inferius, et hoc significat forma puncti

         quod deorsum trahitur.

315  Cum vero est interrogativus punctus, tunc vox

         per quoddam tractum superius est ducenda in contorquendo,
         quod forma puncti demonstrat.

        Sed in pausa superiori, que fit ad dextram, debet

        aliquantulum sursum ferri vox; inferiori vero, que

320  fit ad levam, debet vox leviter deorsum demicti, et

        hoc significat for<ma> puncti <pro> pausa

        diversa.

        Est et alius, qui dicitur usualis tantum, qui fit gratia

        sobrevitatis cuiusdam a consuetudine inducte ut sunt

325  puncti, qui fiunt in hiis coniunctionibus: scilicet,

        videlicet et id est <et> cum scribitur per unum .i.

        tantum punctando tam ante quam post.

        Similes vero sunt omnes puncti, qui fiunt gratia

        numerorum, ut cum dicitur unum, duo, tres, scribendo

330  per unum .i., per duo .ii., et sic in singulis numeris, et

        in isto non est pausandum et debet fieri ad modum

       puncti scripturalis.

        DE DICTIONIBUS FINITIVIS, SUBDISTINCTIONIBUS,

        DISTINCTIONIBUS, ET CLAUSULIS.

335  <C>um fiant quinque puncti, ut dictum est, ad

        sciendum quot pedum sillabam requirat punctus

        quilibet, sic notandum <est>.

        Nam in finitivo puncto, vel clausula vel periodali,
        quod idem est, debet poni quadrisillaba tota

340  longa, ita quod penultima quadrisillabe sit longa

        quod sufficit in clausula terminanda, vel due bisillabe

        omnes longe, vel monosillaba precedente cum trisillaba
        longa, vel trisillaba cuius media sit longa, ita

        tamen quod precedentis dictionis ultima brevietur.

345  In colo vel constanti puncto, quod idem est, vel

        distinctione debe<n>t poni similiter sillabe quemadmodum,
        et in clausula est predictum. Possunt

        autem in fine distinctionis poni breves.

        In subdistinctionibus vero vel punctis suspensivis,

350  quod est idem, pos<s>unt poni dictiones quadrisillabe
        vel trisillabe breves vel longe vel etiam plurium

        sillabarum in fine distinctionum, ita tamen quod

        semper precedant longe sillabe breves et e contrario

        etiam, que longe cursu<m> velocium valeant temperare,

355  et hoc tam in clausulis, quam in distinctionibus
        et subdistinctionibus, Semper est generaliter

        observandum. Possunt enim poni due bisillabe longe

        vel trisillaba longa cum monosillaba precedente sicut

        et in clausulis finitivis, ita quod numquam in fine

360  clausule breves ponantur.

        Notandum <est> tamen quod istas longas finitivas

        Semper debent precedere breves in aliqua equali proporcione,
         quod etiam in distinctionibus debet servari,

         que respondeant per quandam armoniam longitudini

365   sequentium sillabarum, hoc addito quod etiam omnium
         pedem sillabarum recipit ipsa pausa tam

         superior quam inferior.

        Quod vero dictum est de subdistinctione, intelligendum
        est et de pausa. Interrogativus vero punctus

370  non est curandus de numero sillabarum nec de acentu

        brevi sive longo.

        Sciendum <est> tamen quod gramaticus et

        rethoricus diversimode considerant breves et longas

        <sillabas>. Gramaticus enim eas considerat secundum
380   regulas solum et incongruum <modum>.

         Dictator vero secundum modum proferendi in voce,

         quia considerat ornatum et inornatum in sermone.

         DE MODO STILI IN QUALIBET PARTE EPISTOLE.

         <V>iso de partibus et modis dictaminis, de partibus
385   epistole, de membris eiusdem, de punctandi

         modo, nec non de dictionibus finitivis clausularum,

         distinctionum, subdistinctionum, et pausarum et

         punctorum interrogativorum, nunc videndum est de

        stilo qui debet servari in omnibus partibus epistole.

385  Quocirca sciendum <est> quod licet epistola debeat

        habere stilum altum, quoniam dicitur ab « epy »,

       quod est supra, pro eo, quod debet excedere omnes

       alias species, de quibus est predictum, non tamen

       Semper et in omni parte sui debet altum stilum per

390  omnia continere, sed tres partes epistole digniores

       scilicet allocutio, principium, et narratio pre ceteris

       partibus stilum debeant altiorem continere.

       Unde notandum <est> quod in allocutione debet

        poni stilus altus in principio maxime et in fine, que

395  exoptatio dicitur, quoniam per allocutionem benevolencia,
        docilitas, et attentio specialiter acquiruntur.

        Similiter et in principio, quia est secunda pars

        episto1e, debet stilus altus precipue resonare:

        « A divina providencia et a creatrice essencia, a rebus

400  arduis et magnis, prout materia sequitur, competit

        inchoare, quoniam natura docet et leges volunt quod

        potissima cuiuslibet rei pars nominetur principium ».

        Narratio similiter debet esse gratiosa per omnia,

        nam quod gratiose narratur gratiam promeretur.

405  Cetere vero partes cum tanta subtilitate stili non

        egeant, utpote que non sunt adeo necessarie, ab illius

        stili profunditate possunt aliquatenus declinare.

        Regulariter ergo est notandum quod quemadmodum
        orator, qui dicitur advocatus, debet stilum

410   t<e>nere in dicendis, sic dictator debet uti stilo in

        dictandis. Quod enim est dicere apud oratorem, hoc

         idem est dictare apud eum de quo loquimur dictatorem.
        Nam secundum doctrinam Tullianam orator de<be>t

         stilum, qui triplex esse dignoscitur, prout

415   inferius apparebit, ydemtidem hoc est sepe sepius

         commutare. 
         Nam gravem stilum debet excipere mediocris et

         mediocre<m> atenuatus et e contrario. Quoniam si

         idem semper stilus in toto dictamine resonaret, iam dictamen
420   sue pulcritudine varietatis careret, et fastidium,

          hoc est sacietas, graviter afficeret auditorem, propter

         quod necesse est dictatori scire stilos vel figuras ydemtidem
         commutare. Unde in narratione, allocutione,

         et principio, que sunt potissime partes dictaminis,

425   more puerili et vana gloria quid<em> neophiti gloriantur
         fidem, gravitate<m> et severitatem dictatoris

         minuentes, dum volunt verbis sublimibus, arduis, et

         insuetis tamen omnibus partibus supradictis inaniter

         gloriari, qui nesciunt quid <sit> stilus et quomodo

430   debeat ordinari, qui ascendunt usque ad celos in

         quibusdam partibus dictaminis et postea descendunt

         usque ad abysos. Quorum ingenia tenebrescunt, et

         quod faciunt in tribus partibus supradictis, idem et

          in aliis facere conantur, nec enim intelligunt quod

435    necesse sit stilum in aliqua parte in verbis singulis

         reperiri semper altum, mediocrem, vel infimum,

         qui<a> debet varietatem tenere.

         DE STILO SINGULARI ET FACILI SUPERIORIS.

         <N>otandum est quod stilus perpolitus, licet

440    cum difficultate valeat ordinari, cum laudabiliter ordinatur,

         et singulariter commendatur, et plus habet

         curiositatis quam necessitat<i>s vel utilitatis. Qui

         servatur ab aliquibus, si dictio finitur in vocali,

         sequens incipiat a non vocali, proviso tamen quo

445   vitetur metacisimus. Cum vero dictio non finitur in

         consonantem vel in aliam licteram vocalem, tunc

         debet sequens incipere a vocali, ut cum dico: « Divina
         providencia mortalibus omnia ministrante, bona

         cuncta defluunt ad homines humiles et honestos ».

450    /*
         DE VICIIS  QUE  POS<S>UNT  CONCURRERE  IN  DICTAMINE.

         /*
        <N>otandum <est> secundum Tullium quod

        vicia orationis, quam elocutionem nominat, que est

455   res tercia, quam debet habere orator, su<n>t plura,

        sed quedam specialiter a Tullio sic ponuntur. Dicit

        enim quod tres res debet habere elocutio eleganciam,

        compositionem, <et> dignitatem.

        Elegancia est que ut unumquodque pure et aperte

460  dici videatur efficit. Hec distribuitur in Latinitatem et

        explanationem.

         Latinitas duobus offenditur, nam vicia in sermone,

        quo minus Latinus sit, duo: barbarisimus et soloecisimus.
        Barbarisimus est cum verbum viciose profertur.

465  Soloecisimus est cum in verbis pluribus verbum

        superiori non acomodatur, unde versus: « Est barbarisimus
        cum dico domina dominus. Est soloecisimus

        vir mea sponsa meus ».

       Explanatio vero duobus modis viciatur: verbis

470  inusitatis, que scilicet vel ab aula receserunt, vel de

        novo facta sunt sine auctoritatis pondere, item verbis

        inpropriis. Illa autem inpropria verba sunt, que eius

        rei verba non sunt aut esse non pos<s>unt, qua de

        re loquimur, et hec sunt quatuor vicia intolerabilia

475  contra conditionem elocutionis que dicitur elegancia.

       Contra compositionem vero, que est alia conditio

       elocutionis dictatorie, su<n>t alia vicia, scilicet que

        sequuntur. Est autem compositio verborum constructio
       equaliter perpolita.

480  Primum vicium contra istam compositionem, quod

        debet vitare dictator, est concursio crebra vocalium

        in eadem oratione, que vastam atque hiantem reddit

        orationem dictatoriam, et hoc est: « Bace aenee

        amenissime impendebant ». Sed sciendum <est> de

485  concursibus vocalium, quod licet tempore Tullii

        concursus vocalium modo supradicto esset prohibitus,
        ut patet in exemplo posito, ut « e » ante «  a »

        ponatur bis et « e » ante « i » semel ponitur, itaque

        hiatus et vastitas inter omnes dictiones reperitur,

490  tamen hodie concursus vocalium adeo reprobatur,

       quod nec in eadem oratione nec in diversis orationibus
       bis vel semel plures concursus vocalium tol<ler>antur.
       Sed in hoc est differentia, nam intolerabilis est

       concursus vocalium, cum eadem vocalis precedit

495  eandem, tolerabilis est secundum quosdam, si d<i>verse
       vocales concurra<n>t, raro tamen, ut si

       dicam: « Iacobo amico suorum fidelium tali salutem ».

       Et talem concursum vocalium apud Tullium etiam in

       gravi figure modo, quando posuit exemplum in stilo

500   sublimi, in locis pluribus reperimus. Sed hodie non

         tolleratur in dictamine talis hiatus vel vocalium concursus,
         licet tollerari possit in oratore, advocato, vel

         concionatore, et huius ratio est, quia orator, advocatus,
         et concionator non habe<n>t in dicendo tale

505   premeditacionis beneficium quale dictator, cuius est

         verba magis limare ut prius veniant verba ad limam

         quam ad linguam, que etiam, cum ad linguam venerint,
         stilo non debent acomodari, nisi prius

         sepius relimentur, unde nec semel eadem vocalis nec

510   plur<i>es nec diversa semel vel pluries potest eadem

         vel diversa vocali concurrere sine vicio, ut superius

         est expressum.

         Sed hoc fallit in duobus casibus, videlicet cum

         necessitas id exeusat, ut scribatur episcopo Bononiensi
515   vel Parmensi, quorum unus Octavianus, alter

         Oppizo vocatur, poterit dici: « domino Octaviano, domino
         Oppizoni, Bononiensi vel Parmensi episcopo »;

         vel in secundo casu, si consequens vocalis habet vim

         consonantis, ut si dicatur: « magistro Iacobo Veneto

520   viro tali salutem ». I enim lictera Iacobo et V Veneto

         et viro vim optinet consonantium.

         Secundum vicium est eiusdem lictere assiduitas

         nimis frequen<s> in eadem oratione, quod intelligatur
         maxime <in> communi, quando eadem

525   lictera nimis frequenter repetitur in diversarum principio
         dictionum, ut in exemplo Tullii: « O tute, Tite,

         tibi tanta, tirane, tulisti ». Quod intelligimus nisi

         esset oratio nimis longa.

         Tercium vicium est repetitio eiusdem dictionis
530    nimis frequens vel nimia assiduitas eiusdem <verbi>

          in eadem oratione, ut patet in exemplo Tullii, quod

          tale est: « Cuius rationis ratio non extat, ei rationi

          <ratio> non est fidem habere ». Quod intelligitur

          quemadmodum in repetitione eiusdem lictere, supradiximus.
535    /*
          Sed hic advertendum <est> quod quidam volentes

          dicere nova voluerunt esse vitandos metacisimos,

          laudacisimos, iothacisimos de novitate talium gloriantes
         dicentes iothacisimos ab « y », lictera Greca,

540   dictos, metacisimos aut<em> ab « m », lictera

         similiter Greca, dictos, et laudacisimos a « lamda »,

         lictera Greca, que idem est sicut « l » Latinum. Qui

         verum dixerunt, sed multo forcius, ut eorum simili

         utamur vocabulo, dicere pos<s>emus nectacisimos

545   esse victandos, cum « n » lictera orridiorem sonum

         habeat et incultiorem quam « i, l, m» unde procul

        dubio victande sunt assiduitates vel repetitiones

        eiusdem lictere, ut dictum est, sive sit vocalis liquida

        consonans sive muta,

550  Quartum vicium est si utemur verbis similiter

        cadentibus continenter, id est, sine medio, ut patet in

        exemplo Tullii: « flentes, plorantes, lacrimantes,

        obtestantes ». 
        Quintum est verborum tra<n>sie<c>tio, ut

555   patet in exemplo Tullii, quod accepit a Coelio, poeta,

        quod tale est: « Has res a<d> te scriptas, Luci,

        misimus Ely ». Sed hec tra<n>sie<c>tio verborum

        debet intelligi q<ua>n<do> fit inepte et inconcinne.

        Nam tra<n>sie<c>tio verborum aliquando

560  facit colorem rethoricum, ut in tractatu colorum

        ostendemus. 
        Sextum vicium est nimis longa orationis continuatio,
        que auditoris aures et dictatoris ledit spiritum, in

        quo vicio populus maxime reperitur, qui facit aliquando
565  orationem ita prolixam, quod eius constructio
        vix in quarto folio terminatur.

        Et hec sunt sex vicia que <sunt> contra compositionem
        elocutionis dictatorie.

        Dignitas est tercia conditio dictatorie elocutionis,

570  ut dictum est. Est autem dignitas, que reddit orationem
        ornatam et varietatem districtam. Hec deducuntur
        in verborum exornationes, que sunt xlv, et sentenciarum,
        que sunt xix.

        Contra istam terciam conditionem, que est dignitas,

575  tot vicia possunt esse, quot pos<s>unt esse defectus

        colorum. Nam quilibet color tam verborum quam

        sentenciarum habet suum vicium, immo potest habere

        plura vicia. Ubi enim fuit color prout debet fieri, tot

        habebit vicia quot defectus. Hec, que diximus, traximus
580  de medullis rethorice Tulliane quantum ad vicia

        supradicta pro maiori parte, sed secundum quod

        patebit inferius in tractatu de narratione maxime,

        multa sunt expressa vicia alia a superioribus, per que

        potest quilibet cognoscere, que vicia etiam alia ab

585  istis partibus singulis epistole specialiter sunt vitanda.

        Est et aliud vicium, quod Tullius aut Senecha vel

        <alii> non vitarunt, sed moderni pro maxima parte

        vitant, quando scilicet « in » licteram sequitur

        vocalis, nisi quando vocalis illa vicem habet consonantis,
590  vel quando necessitas id excusat, ut superius est

        expressum de concursu vocalium: « Iacobo viro

        venerando ».

        Item est et aliud vicium, cum finitur dictio precedens
        in « b » vel in « c » vel in simili lictera, et

595  sequens incipiat a vocali, ut si diceretur: « Ab amico

        non requiras nisi quod iustum fuerit et honestum »,

        et idem intelligitur de « r » lictera et aliis licteris, que

        sonum vocis reddunt in modo pronunciandi confuxum,
        dum scilicet coniungitur finis precedentis

600  dictionis initio sequentis cum confuxione soni utriusque
        dictionis, ut in exemplo patet predicto.

        Igitur vicia sic per ordinem coliguntur. Primum

        namque dicitur barbarisimus; secundum soloecisimus;
        tercium verba inusitata; quartum verba inpropria;
605  quintum vocalium concussio; sextum eiusdem
        lictere assiduitas vel nimis frequens repetitio;

        septimum eiusdem dictionis in eadem oratione nimia

        assiduitas vel repetitio; octavum verba similiter

        cadencia posita sine medio; nonum verborum inepta

610   tra<n>si<ec>tio; decimum orationis nimis longa

        continuatio; undecimum dum licteram « m » in fine

        dictionis sequitur vocalis sine medio; duodecimum

        dum per licteram finalem coniuncta vocali sequentis

        dictionis fit in pronunciando dictionum confuxio.

615  DE TRIPLICI STILO  SIVE  FIGURA ORATIO<NIS  ET>

        DICT<AMINIS> .

        <S>ciendum <est> quod triplex est figura sive

        stilus in quibus omnis oratio rethorica consumitur

        secundum Tullium in iiii <1ibro> rethorice nove.

620  Prima dicitur gravis que continet stilum sublimem.

        Secunda mediocris que stilum continet
        mediocrem. Tercia dicitur atenuata que continet

        stilum infimum. Quas sic describit Tullius, dicens:

        « figura gravis que constat ex gravium verborum

625   magna et ornata constructione ».

         Mediocris est que constat ex humiliore, neque

         tamen ex infima et pervulgatissima verborum indignitate.
         Atenuata est que dimissa est usque ad usitatissimam
         puri consuetudinem sermonis.

630   In gravi consumabitur orationis figura, si que

         cuiusque rei verba poterunt ornatis<s>ima reperiri

         propria sive translata, unamquamque in rem acomodabuntur,
         et si gravissime, que in anplificatione <et>

         commiseratione tractantur, eligentur, et si exornationes
635   sentenciarum <aut> verborum, que gravitatem
         habebunt, adhibebuntur. In mediocri figura

         versabitur oratio, si hoc, ut ante diximus, aliquantulum,
         dimiserimus, neque tamen ad infimum descenderimus.
         In atenuate figure genere id, quod ad

640   infimum et cotidianum sermonem dimissum est,

        debet reperiri.

        DE TRIBUS  VICIIS  CONTRARIIS  TRIPLICI  STILO VEL

         FIGURE ORATIONIS <ET> DICTATORIS.

        <S>ciendum est autem quod semper contrariatur

645   virtuti vicium, unde cum Tullius posuit figuras supradictas,
         statim posuit vicia contraria eis figuris. Gravi

        nempe figure contrariatur vicium, quod dicitur turgidum
       vel inflatum, mediocri vero contrariatur vicium,

       quod fluctuans vel dissolutum, atenuate figure contrariatur
650  vicium, quod dicitur exsangue, aridum, vel

        exile.

        Primum dicitur sufflatum, quia sicut illud, quod

        per se non potest aliquid arduum vel altum imitari,

        nisi aliquo fulciatur ingenio, vel nisi turgescat, sic,

655  qui non possunt tenere gravem stilum, turgescunt et

         inflantur quasi sufflati ut illam figuram valea<n>t

         imitari.  
         Secundum vero dicitur fluctua<n>s vel dissolutum,
        eo quod fluctuet huc et illuc, nec potest auditorem
660  confirmare ne<c> se viriliter expedire nec

        auditorem reddit attentum, defluit enim totum.

        Tercium dicitur exsangue, aridum, vel exile, quia

        ita profertur, quasi non habens aliquid sanguinis vel

        vigoris. 
665  DE CONIUNCTIONE PREDICTARUM FIGURARUM IN

        DICTANDO. 
       <N>otandum <est> etiam quod figuras predictas
        in dictando contrastari oportet, ita quod

        gravem mediocris accipiat, et atenuata excipiat
670  mediocrem, ut de facili varietate sacietas vitetur,

        <e>t aliquomodo fuit coniunctio, quod mediocris

       excipiat atenuatam, et gravis mediocrem, ut dictum

       est, nec potest auditorem confrmare nec se viriliter

       expedire nec varietate colorare. Hec, quasi omnia

675  supradicta, sunt verba patris Tullii in fine iiii libri

        rethorice nove. Que licet supra tetigerimus, volumus

        tamen propter utilitatem dictantium quasi preter

        more<m> rubricam, de hoc facere specialem.
        /*
680  QUALITER PRIMA PARS EPISTOLE DEBET DICI ALLOCUTIO.

        <N>otandum  <est> autem ad instructionem

        generalem prime partis epistole, que dicitur allocutio,

        que per antonomaxiam, ut dictum est, sic vocatur,

        quod licet omnes partes epistole alloquantur quodammodo
685   hec autem ad alium loquitur, vide1icet ad eum,

        cui epistola mictitur. 
        Ea prima pars allocutio dicitur quia nomina tam

        mictentis epistolam quam cui mictitur inibi exprimuntur,
        unde per antonomaxiam res prima <i>p<s>ius
690  epistole allocutio nominatur. Sicut enim

        dico: « Vado ad urbe<m> », de Roma intelligitur,

        et cum dico: « apostolus », dicit<ur> de Paulo per

        antonomaxiam, hoc est per quandam excellencie

        prerogativam, ita prima pars epistole per eundem

695  modum allocutio nuncupatur per excellenciam cuiusdam
        prerogative et antonomaxie.

       DE ORDINE ET GRADIBUS PERSONARUM ECCLESIAST<ICARUM>.

       /*
       <N>otandum <est> vero ad doctrinam allocutionis
700  plenius habendam, ut sciatur ordo et differentia

        personarum et quomodo dignitatibus,  gradibus,

        et honoribus se precedunt, quod personarum alia

        maior alia mediocris alia minor. Et quidem in personis
        ecclesiasticis papa <est> maior cardinali,

705  cardinalis maior patriarcha, patriarcha maior archiepiscopo
        vel metropolitano, metropolitanus maior

        episcopo, episcopus maior abbate, abbas <maior>

        priore. In quorum numero quoad quedam<sunt>

        archipresbiteri, archidiaconi, prepositi, decani, primicerii,
710  plebani, thesaurarii, preceptores, cantores,

        sacriste et ceteri, qui in officiis similibus exsistere

        dignoscuntur, dum tamen personatus existant. Post

        quos <sunt> in ordine clericali canonici, curati,

         capelani, presbiteri, simplices diaconi, <et> subdiaconi.
715   Post quos <sunt> alii clerici in minoribus

        ordinibus constituti. Post quos <sunt> cler<i>ci

        simplices solo clericali caratere insigniti.

        In ordine vero regulari post priores <sunt> subpriores,
         qui in locis quibusdam decani et subdecani

720  vocantur. Sunt et prepositi in eodem ordine. Post hos

        <sunt> celarii, subcelarii, cantores, subcantores,

         sacriste, elemosinarii, portarii, et ceteri in regularibus

         officiis constituti, qui a diversis officiis secundum ordinamenta
         diversorum instituta et sanctorum patrum

725    sanc<t>itam diversimode nuncupantur, ut in ordine

         templariorum magistri, preceptores, in ordine minorum
         ministri, custodes, et sic de aliis ordinibus patere

         potest, ordines singu<lo>s perquirendo. Novissimi

         in regulari ordine sunt conversi. Post quos in quibusdam
730   ordinibus sunt oblati, et quod diximus in ordine

         regularium quo ad viros, intelligatur suo modo de

         statu monialium et officiis et gradibus earundem.

         DE ORDINE ET GRADIBUS PERSONARUM SECULARIUM.

         <I>n personis secularibus summus est, qui mundi

735   dominus est inperator Romanorum, deinde reges.

         Sed in regibus est gradus et distinctio dignitatum,

         quia su<n>t quidam reges, qui non habent super se

         superiores a quibus aliquid recognoscant, quod de

         rege Fra<n>corum sine dubio asserit

740   decretalis; ceteri vero reges aliqui subsunt inperatori,

         aliqui pape, aliqui reges subsunt sub aliis regibus

         constituti. Post reges sunt principes, ut princeps

         Anthiocie, Achaye, et Salerni. Post principes sunt

         duces. Post duces sunt marchiones. Post marchiones

745   sunt comites. Post comites sunt barones. Post barones

         sunt castelani; in quo ordine sunt valvasores et

         cathaney. Deinde sunt milites. In quorum numero

         sunt potestates, capitanei, consules secundum Ytalicos,
         secundum Gallicos ballivi, prepositi et similes,

750   in aliquibus vero partibus maiores, vilici, scabini,

         iurati, in aliquibus vero partibus iusticiarii, magistri,

         iurati, et ballivi nominantur. Nam talium officia

         secundum diversas provincias diversa nomina sorciuntur.
         In quorum numero sunt doctores legum,

755   maxime secundum quod legibus sanctum, et etiam,

         advocati. Deinde sunt donzelli, qui et armigeri et

         scutiferi nominantur; deinde cives; deinde merchatores;
        deinde artifices. Sed inter artifices est differentia
        sive gradus. Nam cansores et aurifices et

760   similes nobilia officia exercentes alios precedunt dignitatibus
        et gradibus, prout inspicienti per singula per

        se patet. In hac autem secularium per<son>arum

        linea. ser<v>us novissimus reperitur. Dicimus autem

       servum <non> ab officio serviendi, sed a conditione

765 servili.

       QUE PERSONE SUNT MAIORES, QUE MINORES, QUE

        INFIME, TAM SECULARIBUS QUAM ECCLESIASTICIS

        PERSONIS.

        Quoniam de statu per<so>narum in ordine sive

770  gradibus superius est tractatum, ut plenius videatur

        que persone sunt maiores, mediocres, et minores

        regulariter, est sciendum quod a papa in p<ers>onis
        ecclesiasticis usque ad episcopos inclusive

        maioritas reperitur, ab episcopis exclusive usque ad

775  curatos inclusive mediocritas reperitur, a curatis

        autem usque ad innmum clericellum inclusive minoritas
         reperitur, et hoc in ordine clericali. In linea vero

         reg<u>lar<i>um per<son>rum ab abbate inclusive
         usque ad claustralem simplicem consistit mediocritas
780   respectu aliorum prelatorum in clericali linea.

         Simplicem vero claustralem illum dicimus, qui nulli

         preest officio quantu<m> ad officia, que superius

         in ordine regularium sunt expressa. Ab istis vero

         simplicibus claustralibus usque ad minimum oblatum

785   monasterio status infimus reputatur.

         In linea vero personarum secular<i>um ab

         inperatore usque ad principes inclusive maioritas

         reperitur. A principibus vero usque ad cives mediocritas

        reperitur. A civibus autem usque ad minimum

790  servum inferioritas reperitur.

        DE MAIORITATE VEL GRADIBUS PERSONARUM QUANTUM

        AD OFFICIA DELEGATA.

        <A>d predictorum evidenciam notandum <est>

         quod licet maioritas, mediocritas, et minoritas in

795   predictis lineis, sic consistit quantum ad officia dignitatum
         quodammodo substantialiter, tamen
         accidentaliter commisa officia personis et personarum

         numero atributa possunt hunc ordinem commutare.

        Nam monacho simplici, si commictatur officium

800  delegatum, maioritatem condignam officio nanciscitur
        officio perdurante.

        Civis etiam, si inperatoris vel regis vel, quod plus

        est, pape cubicularis fiat, vel aliquod aliud officium

        vel potentiam vel aliam dignitatem, durante officio,

805  superioritatem quandam acquirit, utique specialem,

         unde talibus officiis durantibus per anplius honorantur,
        et se non inmerito preponunt eis, quos ante

        preposuera<n>t, et exigente officio preponuntur.

        DE MAIORITATE OFF<ICI>ORUM GRATIA SCIENCIE

810  ACQUISITORUM.

        <N>otandum etiam <est> quod, licet officia et

        dignitates ordinentur, ut dictum est, tamen et officia

         per industriam acquisita preiciunt et preponunt, quod

         verum intelligitur non tantum de officiis supradictis

815   in utraque linea tam seculari quam clericali, sed de

         illis officiis potissime quibus debetur catedra magistraliss
         magis teo1<o>gice facultatis et suo modo

         decretorum, legum, et aliarum scienciarum, que

         secundum suos gradus exigunt reverenciam debitam

820   et requirunt, et eorum professores insigni<u>nt

         titulis glorio<s>is honoris eisdem non modicum

        conferendo. Nam Iustiniana sancio voluit <iuris>

         peritos milites non inmerito nominari. Nec credatur

        quod mag<ist>ra1is catedra istam solummodo

825  conferat dignitatem, que pocius signum est sciencie

        et presumptio aliqualis pro sciencia quam realis

        veritas tamquam <in>fallibi1e argumentum. Nam

        et honor predictus debetur peritis quibuslibet in

        predictis scienciis, licet non ascenderint catedram

830   magistralem.

        QUOMODO DEBENT <PONI NOMINA MIC'i`ENTIS>

        EPISTOLAM  ET  EIUS  CUI  MICTIT<UR>.

       <S>ciendum etiam <est> quod nomina propria
        tam mictentis epistolam quam eius, cui mictitur

 835  epistola, complet<e> omnibus licteris appositis,

         quas requirant nomina in allocutionibus, tucius est

         ponere. Propter similitudines nominum talibus cognominibus,
         prenominibus, agnominibus, officiis, vel

        dignitatibus eorum nomina distinguantur quod error

840   intervenire non possit. In aliis vero partibus epistole

         sufficit ponere primam licteram nominum propriorum.

          /*
         Hoc tamen sciendum <est> quod nomina summorum
         pontificum, inperatorum, nec non regum

845   cardinaliumque propter eorum excellenciam debe<n>t
        sine diminutione alicuius lictere integraliter

        scribi maxime in prima parte epistole.

        Et notandum <est> quod prima lictera omnium

        nominum propriorum, que i<n> epistolis continentur,
850  debent esse ceteris licteris grossiores. Ubicumque
        vero pro toto nomine prima lictera nominis ponitur,
        ante et post punctari <debet>; sed ubi nomen

        ignoratur eius, cui scribitur, loco nominis debent duo

        puncta eque distantes colocari. Quandocumque vero

855  dignitati scribitur non persone, quod est secundum

        iura, quando aliquid officio vel dignitati commictitur,

        quia persona potest mori, ita quod non expirat

        officiu>m, tunc sufficit loco nominum propriorum

        ponere duos punctos.
860  DE ORDINE NOMINIS MICTENTIS EP<ISTO>LAM  ET

        EIUS CUI MICTITUR EPISTOLA.

        <C>avendum autem <est> de ordine mictentis

        et eius, cui mictitur epistola, quod persona maior, si

        mictat minori vel mediocri, generaliter se premictit

865  et premictitur a persona mediocri vel minori; mediocris
        premictit se generaliter minori et semper premictitur
        a minori.

        Sed cavendum <est> secundum regulas supradictas
        quod officia delegata vel personis concessa

870   premictat <secundum> ordinem supradictum. Quoniam
         si monacho vel clerico simplici commictatur vel

         delegetur a papa alicuius causae cognitio, maior est

        quantum ad hoc et ordo supradictus immutatur, et

        cum officio cubicularii, consciliarii, vel simili penes

875   p<a>p<am>, inperator<em>, vel regem fungatur,
        ordo predictus <mutatur >. Idem intelligendum

        est in doctoribus et magis<t>ris et aliis peritis de

        quibus dictum est. 
        Immutatur et ordo predictus aliter gratia hu<m>ilitatis.
880  Nam plur<i>es abbates de maioribus huius

        mundi in ordine monachali suos preponu<u>t

        subditos et subiectos, dummodo sint sacerdotes.

        Aliqui etiam inferiores sacerdotibus sibi premictunt

        in scribendo. Immutatur et ordo predictus non

885  tantum ex causis supradictis <sed etiam> causa

        curialitatis beneficii percepti vel indigencie causa vel

        similibus. Talia vero magis ingenio naturali et usu et

        consuetudine pos<s>unt sciri quam precisis regulis

        vel doctrinis. Preponit etiam pater filium, episcopum,

890  abbatem, vel legum doctorem quandoque et ex causis

        similibus.

        Filius tamen generaliter patrem anteponit propter
        divine legis mandatum tam evangelice quam

        Moysaice. Nam de Dei filio dicitur quod erat

895  subditus eius matri vere et Iosep patri suo putativo

         tantum.

         Sed hoc recipit excepcionem quando status et

         dignitas nulatenus hoc permictunt. Quod de omni

         dignitate non intelligemus, sed de illa potissime, que

         superiorem non habet, ut est papa, inperator, et si

900   que sunt similia, que rationabilia hoc requirant.

         DE ADIECTIVIS PROPRIORUM NOMINUM IN LINEA

         SPIRITUALI.

         <N>otandumque quod adiectiva nominum tam

          mictentis epistolam quam eius, cui mictitur epistola,

905   requirunt magnam diligenciam et doctrinam. Nam

         maiores persone in linea clericali semper debent

         adiectivis dignitatibus exornari in prima parte epistole

         maxime et in sequentibus partibus. Numquam enim

         debe<n>t poni sub propriis nominibus simpliciter,

910   sed per circumlocutiones debent semper exprimi

         suis gradibus conpetentes, verbi gratia: nam summum
         pontificem in prima parte epistole debemus

         « patrem sanctissimum, beatissimum, felicissimum»

        et adiectivis similibus honorare. In sequentibus partibus
915  epistole ipsum eundem debemus circumloqui,

        dicendo: « vestre sanctitati, paternitati, pietati, clemencie,
        reverencie » et similibus circumlocutionibus

        decorare. 
        Dominos vero cardinales et alios usque ad episcopos
920   inclusive maiores in prima parte epistole

         « reverendos, metuendos » et similibus adiectivis

         pos<s>umus honorare. In sequentibus vero partibus

         epistole debemus eorum nomina circumloqui,
         dicendo: « vestre dominacioni, bonitati » et

925   similibus circu<m>tortis dictionibus revereri.

          Mediocres autem personas « venerabi1is, honorabilis,
         magna sapiencia decoratus, magna bonitate,

         religione, honestate » et similibus honorificenciis

         pos<s>umus honorare. In sequentibus vero partibus

930   epistole non in singulari sed in plurali, dicendo:

         « vobis » et « vos » loqui debemus eisdem nisi certis

         ex causis volumus circumloqui personas earum.

        Minores vero personas pos<s>umus alloqui,

        dicendo: « discreto, prudenti, religioso, honesto » et

935  per similia adiectiva. In sequentibus vero partibus

        epistole debet modincari stilus secundum conditionem

        persone scribentis. »

        Nam si equalis scribit equali, potest in plurali

        numero, dicendo: « vobis » honorare. Si vero mediocris
940  scribat sive superior, quilibet potest stilus multipliciter
        temperari. Quod magis usus docet pre doctrina

        aliqua generali, hoc salvo, quod summus pontifex

        nulli scribat in numero plurali, dicendo: « tu, tibi,

        te » vel similia.

945  DE ADI <E>CT<VI>IS  PROPRIORUM  NOMINUM  IN

        LINEA SP<IRIT>UALI VEL SECULARI.

        <I>n linea vero temporali inperator « serenissimus,
        victoriosissimus, gloriosissimus » adiectivis in

        prima parte epistole honoratur, quibus reges mundo

950  etiam honorantur. Cui etiam inperialis maiestas atribuitur,
        licet reges sibi nomen maiestatis atribuant,

        sed non ita proprie. Sed notandum <est> quod regi

        Francie sum<m>us pontifex scribit « Christianissimo»,
        quod nulli alii regi scribitur per eundem.

955  Persone vero supradicte debent in ceteris partibus

        epistole dignis circumlocutionibus decorari, dicendo:

        « vestre serenitati, celsitudini » et similia, que eorum

        privilegiis et statibus competere dignoscuntur.

        Mediocres vero personas in linea seculari debemus

960  in prima parte epistole adiectivis competentibus

        honorare, dicendo: « magnifico, egregio » cum similibus

         adiectivis. In ceteris vero partibus epistole

        debemus eorum nomina circumloqui, dicendo:

        « vestre nobilitati, potencie, generositati » et similia

965  que ipsis compe<te>re dignoscuntur. Personis vero

         minoribus cum scribimus, pos<s>umus in prima

         parte epistole « potentes, nobiles, magne probitatis »

         et aliis adiectivis secundum quod persone descendunt

         in illa linea decorare.

970   In ceteris per<son>as predictas pos<s>sumus

         alloqui in plurali, prout dictum est superius de personis
         minoribus in clericali linea constitutis.

         DE ADIECTIVIS  PROPRIORUM  NOMINUM  QUANTUM  AD

         PERSONAS CONSTITUTAS IN OFFICI<IS>.

975   <N>otandum <est> autem quod per<son>e

         de quibus dictum est superius, que quidem officiis decorantur
         vel per delegationem vel superiorum voluntatem,
         ut regum consciliarii et consulares nec non

         doctores, de quibus est predictum, gaudent privilegio

980    mediocrum personarum secundum diversitatem suorum
         statuum in suis linearum gradibus, hoc adhibito

         moderamine, quod secundum suorum officiorum

         excellencias et ordines sive status debent congruencia

         semper atribui adiecti<va>.
985   IN QUA DATUR GENERALIS CAUTELA DE A<D>IECT<IV>IS
         < PREDICTIS.

         <A>d intelligenciam autem omnium predictorum

         summa cum cautela notare debemus quod, que dicta

        sunt de maioritate, mediocritate, minoritate per<son>arum
990  nec non de propriis adiectivis earundem,

        non intelligimus nos dixisse secundum regulas sic

        precisas, quando scilicet exceptiones paciantur,

        modificationes percipiant, et applicationes non admicta<n>t
        et declarationes quam plurimas exigant,

995  sed volumus de predictis ad quorundam instanciam

        aliqua prelibare ut aliqua noticia traderetur de predictis,
        et daretur materia exercendis ingeniis et

         acuendis mentibus studiosis.

        <DE EO>  QUOD  MIC<T>ENS  EPISTOLAM  <IN>

1000 PRIMA PARTE EPISTOLE DE<BET> LOQUI DE SE AD

         EUM, CUI SCRIBITUR IN TERCIA <PERSONA, IN>

         ALIIS VERO PARTIBUS <DEBET  LO>QUI DE SE IN

         PRIMA ET <IN> SECUNDA PERSONA EI, CUI SCRIBIT.

        <I>nter cetera, que dicta sunt de prima parte

1005  epistole, sciendum <est> quod nomina tam scribentis
          quam eius, cui mictitur epistola, debent poni

        terciis personis, dicendo: « Iacobus Petro sa1utem »,

        quod denotat absentiam personarum quoniam propter
        distanciam personarum loqui non potest proprie

1010  nisi in tercia per<son>a nominaque secundum quid

          generaliter sunt tercie per<sone>. Et hoc in omni

          allocutione debet esse generale. In sequentibus vero

          partibus epistole, que sunt .vi., ubicumque per<son>a
          mictens per<son>e, cui mictitur epistola,

1015  loquitur, per<son>a1oquens de se loquitur in prima

          per<son>a et persone, cui loquitur, debet loqui in
p. 97

          secunda persona, nisi certis ex causis per figuras vel

          ornatus vel colores verborum vel sentenciarum vel

           aliis ex causis stilus huius commutetur.

1020  QUE TRADIT DIFFERENTIAM  ADIECT<1V>ORUM  NOMINUM
          LINEE SPIRITUALIS ET TEMPORALIS.

          <I >tem ad intelligenciam adiectivorum de quibus

           secuti sumus generaliter, est memorie commendandum
           quod adiectiva, que competunt personis in linea

1025    secularium personarum tam in allocutionibus quam

           in ceteris epistole partibus, multum differ<un>t et

           discrepant ab adiectivis, que competunt personis,

           que sunt in linea ecclesiasticarum et regularium

           personarum tam in allocutionibus quam in ceteris

1030   partibus epistole.

          Nam si loquimur personis secularibus vel scribimus,

          debemus adiectivis uti, que secularitatem et mundialitatem,
          mundanos honores et temporalem gloriam

           sapiant, ut « victoriosissimo, nobili, probissimo,

1035  clarissimo, formidabi1i », et ceteris naturam sapientibus
          eandem secundum maioritatem, mediocritatem,

           minoritatemque per<son>arum quibus epistole destinantur.

           /*
           Si vero scribimus personis ecclesiasticis <est> religiosis,
1040   debemus uti adiectivis, que sapiant sanctitatem,

           honestatem, spiritualia et celestia pocius quam

           mundana, ut « beatissimo » si pape, « reverendissimo »
           si cardinali, et sic de ceteris, sicut dictum est

           secundum statum et ordinem per<son>arum in

1045   linea spirituali, tali modo quod, sicut secularitatem

           sapiunt adiectiva secularium, ita spiritualitem resone<n>t
           adiectiva ecclesiasticarum per<son>arum,

           ut « honestissimo, devotissimo, prudentissimo » et

           alia similia secundum quod exigit maioritas, mediocritas,
1050   et inferioritas personarum, salvis omnibus

            supradictis respectibus et doctrinis. 
          DE SECUNDA  PARTE EPISTOLARIS  DICTAMINIS,  QUE

          DICITUR EXORDIUM, QUALITER ORDINETUR POST

          ALLOCUTIONEM.

1055   <L>ocuti sumus de prima parte epistolaris

           dictaminis, que dicitur allocutio, que quasi quoddam

            limen videtur pos<s>e dici epistole, quia sicut in

            limine domus, quis alium presentem alloquitur, ita

            pe allocutionis officium absens quis

1060    absentem alloquitur. Sed quia post allocutionis

            officium sequitur expositio dicendorum, ipsa dicenda

            possunt exponi dupliciter, generaliter videlicet et

            specialiter. Ideo primo de generali expositione dicendorum
            videtur dicendum, que quide<m> pars

1065    dicitur exordium. Nam sicut narratio est expositio

            specialis eorum, que in corde mictentis epistolam

            continentur, ita suo modo exordium est quodammodo

            fundamentum generale eorundem. Et, ut sub oculis

            ponatur exemplum, in epistola petitoria sic dicamus:

1070    « Petrus Iacobo domesticis efficaciter subvenire ».

            Ecce allocutio: « Amicus in necessitatibus comprobatur ».
            Ecce exordium, quod dicitur fundamentum
            generale respectu dicendorum.

            UNDE  DICATUR  <EX>ORDIUM  <PROPRIE>  PRIMA

1075    PARS  <EPISTOLE>.

            <E>xordium vero dicitur fundamentum epistole

             non quidem totius, nam precessit allocutio, que est

             pars epistole primaria, sed dicitur exordium prima

             pars epistole, quia generaliter respicit narranda, que

1080     in quarta parte epistole narratio dicitur, que continet

              mentem dictantis et totam essenciam narrandorum.

            Necesse est ergo, antequam aliquid dicatur a dictatore

            generaliter aut specialiter, quod consideretur cui

            debet fieri narratio, quod fit per allocutionem.

1085     Idcirco sciendum <est> quod allocutio et exordium
             optine<n>t diversimodum epistolaris dictaminis
             principatum. Allocutio enim est primaria pars

             epistole ordine, serie, dignitate, et certificationis

              inspecta necessitate, sed exordium dicitur rationem

1090     fundamenti primarii possidere, non respectu totius

             epistole, iam enim precessit allocutio, sed secundum

             quid, respectu scilicet narrandorum, et quia narranda

             sunt causa et ratio finisque totius epistolaris dictaminis.
             Idcirco exordium <est> fundamentum totius

1095     epistole generale, quia comp<l>e<c>titur in genere,
              que dicenda sunt in serie narrationis in sp<eci>e.

             QUOMODO EXORD<IUM>  POTEST  S<IMILITER>  DICI

             IN<SINUATIO>.

            <N>otandum <est> autem quod omnis epistola
1100   potest habere suum exordium sed diversimode.

          Nam secundum Tullium, quando uti principio non

          possimus, insinuatione uti debemus. Unde Tullius

          exordium divisit in duo genera, principium et insinuationem,
          quorum utrumque exordium nominatur.

1105  Que differunt quia principium est illud, quo statim

          aperitur animus auditoris et ydoneus redditur ad

          audiendum.

          Insinuatio vero eadem facit, que et principium, sed

          non eodem modo. Quia illud, quod facit principium
1110  statim et aperte, idem facit insinuatio per disimilationem
          qua<n>dam et occulte. Item alia differentia

          est inter principium et insinuationem secundum Tullium,
          quia, cum principio uti non pos<s>imus, tunc
          debemus uti insinuatione. Fit autem in tribus casibus

1115  hoc, videlict in turpi causa per epistolam defendenda.

          Secundo, cum defessi sunt epistolis, quibus scripte

          sunt epistole. Tercio, cum subornati sunt pro parte

          contraria illi, quibus debent epistole destinari. Sed

          quia istud capitulum tangit meduliter subtilitatem

1120  dictaminis et Tullianam doctrinam, volentes ipsum

         dimictere indiscussum aliqua perstringemus, ut per

          hoc scioli sibi dictatores sue inscipiencie tenebras

          recognoscant, ignorantes artis dictatorie rudimenta,

          queque distingunt inter principium et insinuationem,

1125  subtilitatem Tullianam profunditus insequendo.
         QUOMODO PER INSINUATIONEM EXORDIUM FIT IN

         TURPI  CAUSA.

         <Q>uoniam diximus de spe<cie>bus exordiorum,
          principio et insinuatione, et qualiter difficultas

1130  sit in eisdem, cum insinuatione noticia possit haberi,

          sciendum <est> quod, si velimus dictare in turpi

          causa, utpote in homicidio publice defendendo, quia

          nec lex nec auctoritas aliquem homicidam defendit,

          sed homicidium aggravare insinuabimus loco principii
1135  et dictabimus per hunc modum. Sumemus enim

          hominem pro homine vel rem pro re, hoc est, si

          velimus defendere homicidam, qui fuit filius boni

          viri, insinuabimus patris bonitates vel alegabimus

          rem bene gestam pro re male gesta; verbi gratia, esto

1140  quod potestas cuius tempor<e> fuit captus rex

          Encius, inper<atoris> Frederici quondam filius,

          per cuius sapienciam et probitatem cuncta facta

          fuerunt in captione dicti regis Encii, fecisset aliqua

          propter que fuisset merito sindica<n>dus; si velimus

 1145   ipsum per epistolam defendere, debemus causam felicis
            victorie cuius fuit actor per epistolam proponere,

            ut hec virtus contraria sit vicio perpetrato, et sic

            insinuabimus ad causam loco principii, dicendo:

            « Sapiens quilibet magis virtutem considerat quam

1150    vicium, nam virtu<ti>s effectus est ablatio viciorum ».
            Postea continuabimus per specialem descensum,

            quem continuatio requirit; deinde narrabimus seriose

            totum factum, quod ipsum poterit excusare.

           Si vero veli<mus> hominem pro homine ponere

1155   et per modum insinuationis loco principii exordiri

           epistolam, ut excusemus malum filium, qui fuit

           filius patris boni, rei publice zelatoris, loco filii et

           eius malicie patris eius et progenitorum commendabimus
           personas, et sic per insinuationem poterimus

1160   exordiri, dicendo: « Sicut parentum malicia filios

           multis penis afficit, ita multo forcius bonitas eorundem

           debet patrocinari iiliis et eos per anplius re1evare ».

           Deinde per continuationem debemus defendere aliquod
            speciale, prout continuationis natura requirit.

1165    In narratione vero dicemus virtutes patris et maiorum

            suorum specialiter et distincte, ut sic pos<s>imus

            concludere filium excusandum talem.

            Notandum <est> vero quod, licet Tullius in

            re<thorica> nova non posuerit nisi duos modos

1170     insinuationis in turpi causa expresse, eius tamen sunt

            et duo alii, quando scilicet sumitur res bene gesta per

             hominem turpem ad excusacionem hominis turpis,

             ita scilicet quod res feliciter acta excuset personam

             hominis delinquentis, ut patuit in persona Verris.

1175     Licet multa ma1a fecerit, tamen quia regem Dacorum

             cepit, et Romam victum perduxit exercitu dicti regis

              funditus debelato, excusatus exstitit per Romanum

              populum et senatum. In quo casu taliter possumus

              insinuare, sic in dic<t>ando: « Tanta virtutis est

1180      bonitas quod mala superet et aboleat iudicio sapientum ».
              Deinde continuabimus modo debito in

              narratione; bonitates persone narrabimus seriose ut

              pro homine excusando efficaciter concludamus.

              Potest etiam sumi homo pro re, ut si homo semper
1185      fuisset bonus, commississet tamen per

               ignoranciam digna pena, deberet eum sua virtus a

               toto vel a tanto procul dubio excusare. In quo casu

               sic possumus insinuare loco principii, dictando:

               « Sic hominis mortalis conditio tenebris involuta nec

1190    non in potentia limitata, quam diu corporis vinculis

            alligatur, multis defectibus magis necessariis quam

            voluntariis obligatur ». Deinde continuabimus generaliter
             huius principii subtilitatem ad narranda.

            Narrabimus postea expressius narranda ut intentum

1195     nostrum violencius concludamus.

            QUOMODO  CAUSAM  INSINUARE  DEBEMUS IN NARRANDO

            IN CAUSA, QUANDO DEFESSI SUNT AUDITORES.

            <S>uperius est dictum quomodo in turpi causa

            insinuatio locum habet et quot modis et quibus.

1200    Nunc videndum est quomodo locum habeat, cum

            defessi sunt recipientes epistolas ab i<i>s qui multas

            epistolas super illo articulo transmiserunt, ita quod

            nolint anplius epistolam aliquam recipere vel audire.

            Et tunc sciendum <est> quod insinuandum est

1205    loco exordii dictando ab aliqua re, que risum moveat,

            vel ab apologo, id est, ab aliqua re excusante vel ab

            aliqua fabula. Est autem fabula, cum res narratur, que

            non fuit, potuit tamen esse, vel a verisimili immu<ta>tione
            ponendo loco principii in insinuatione

1210    aliquod verbum immutatum, ut dicendo: « iuris

            perditi » pro « iuris periti » multis falsis alegationibus

            nituntur causas iustissi<m>as subvertentes, vel

            depravatione utendo, dicendo: « Ad mentes plorantes

             pecuniam pervertunt<ur> iudicia veritatis », vel ab

1215     inversions, sic dictando: « Utinam fuisset anputati

             nunc oculi, pedes erupti, qui talia iudicarunt », vel a

            suspitione reddendo iudicem vel notarium vel testes

            vel aliquos alios curiales suspectos vel a stulticia, quia

            stulticiam simulare loco <prudencie> prudencia

1220    summa est, vel a suspitione dictando loco principii

            per insinuationem super aliqua re, que veritatem

            excedat adiumentum, vel alia aliqua novitate vel

            aliqua ystoria, vel ab aliqua interpelatione dictando

            specialiter per interpelationem persone, cui debet

1225    epistola destinari vel persone alterius, sic dicendo:

             « Utinam viveret hodie Tullius gloriosus, Africanus

             Scipio, Cato peritus, qui causam presentem susciperet
             defendendam », vel ab missione vel defensione

             vel ab arrisione simulando loco principii et dictando.

1230     Nam arrisio est ad alium de tercio facta cachinatio.

             Derisio vero est risio, sed non ad tercium vel ut ad

             personam certam, sed ad plures de aliquo facta

             cachinatio; irrisio vero est cachinatio facta de aliquo

              in se ipso, hoc est ad alterum.

1235     QUOMODO  INSINUATIO LOCUM  HABEAT,  CUM  PERSUASI

             SUNT  PER  PARTEM  CONTRARIAM  ILLI, QUIBUS  SU<N>T

             EPISTOLE  DESTINATE.

             Locum habet insinuatio non solum cum turpis est

            causa, et cum defessi sunt epistolis illi, qui recipiunt

1240     plures epistolas per eos, qui eas transmiserunt, sed

            etiam cum pefsuasi sunt per transmisas epistolas illi,

            qui epistolas receperunt. Nam tune si volumus insinuare,
            hoc est exordiri ex eo dicto, quod adversarii

           sibi firmissimum putaveru<n>t adiumentum <primum
1245   nos dicturos pollicebimur>. Verbi gratia, si

          probatum est Seium esse s<o>ntem et hoc per

         testes, si velimus Seium per epistolam excusare,

         poterimus sic dicere per insinuationem loco exordii:
         « Testium dicta tidem faciunt, dummodo

1250  nichil possit obici contra per<son>as testium sive

         dicta ».

         Secunda cautela est quod debemus exordiri insinuando
         ab illo dicto adversarii, quod ipse nuperime

         dixit, hoc <est> ultimo. Verbi gratia, si velimus

1255  exordiri insinuando pro homicida defendendo contra

          quem dictum est nuperime, hoc est ultimo, quod

          repertus fuit presens corporaliter in loco ubi fuit

          homicidium perpetratum, sic dicemus: « Maleficia

          perpetrata probantur non tam presencia corporali

1260  quam mentali mentaliter volunptate ».

          Tercia cautela est si dubit<at>ione utemur, quid

           potissimum dicatur. Verbi gratia, in casu homicidii

          si probatum est per testes homicidium contra Seium

          nec non per famam vel rumores, dicemus sic insinuando
1265   per epistolam: «Cum diversis debemus respondere
           rationibus frivolis nulliusque momenti, dubitamus
           merito quibus prius et pos<t>erius respondere
           pos<s>imus ».

          Quarta cautela est cum dubit<at>ione utemur

1270   cui loco, hoc est, argumento respondere primo

           debeamus quantum ad ea per que persuasa est pars

           adversa. Et tunc insinuabimus cum admiratione,

           dicendo: « Admiranda videtur iudicantis discretio

           si per imprudenciam partis adverse, que se reputat,

1275   fulciri rationibus subornetur ». Differunt autem iste

           due cautele novissime. Prima respicit abundanciam

           et copiam responsionum, quas inopes facit copia.

           Secunda respicit ordinem rationum, quibus respondere
           tenetur pars adversa tamquam levibus et infirmis.

1280   Hec autem, que dicta sunt de insinuatione, licet subtilia
           sint et insolita et rara dictatoribus huius temporis

           veluti quodammodo inaudita nec <re>periantur

            communiter in summulis precedencium doctorum,

            qui de dictamine su<n>t1ocuti, tamen ea volu<i>mus
1285     prelibare ut daremus dictatoribus materiam

            cogitandi.

            DE VICIIS EXORDIORUM  QUE  TAM  IN  PRINCIPIO  QUAM

            IN  INSINUATIONE  POSSUNT  CONCIDERE.

            <P>rimo quidem exordium viciosum dicitur, quod

1290     in plures causas potest acomodari, quod et vulgare

            dicitur, quod scilicet potest sumi a dictatore in diversis

            et contrariis rebus. Verbi gratia, si velimus scribere

            pro gratia acquirenda ab aliquo, sumere possimus

            tale exordium, dicendo: « Divina bonitas huius conditionis
1295   fore dignoscitur, quod sua concedat beneficia,

           prout sue placet arbitrio vo1unptatis ». Hoc enim

           exordium viciosum dicitur, quoniam tam ad negandum
           quam ad concedendum videtur posse adaptari.

           Secundo viciosum dicitur exordium, quo nichilominus
1300    adversarius uti potest, ut si velimus interce<de>re
            pro aliquo, dicamus sic: « Iudex, de quo

            possunt partes plene confidere, dicitur cuncta pacienter
            audire ». Quoniam istud convenit tam actori quam

            reo, erit exordium viciosum.

1305    Tercio viciosum est exordium, quo adversarius e

            contrario uti potest ut si dicam loco exordii, scribendo

            <pro> aliquo divite contra pauperem sic: « Diviciarum
            copia reddit homines maioribus gratiosos ».

            Nam e contrario siquis velit scribere pro paupere

1310    contra divitem, poterit sic dicere: « Pauperum cause

            propterea debent esse maioribus gratiose,

            quia cause pauperis <iudex> solus esse dignoscitur

            ipse Deus ». Hoc in rethorica veteri Tullius « commutabile »
            app< e >llavit.

1315    Quarto viciosum <est> exordium quod minus

             aperte compositum est. Quo vicio laborant neophiti

            dictatores, qui verbis compositis et fallacibus sua

            ornant exordia, qui veiud inprudentes displicent

            unde placere putant, quod sepius est pervium.

1320    Quinto viciosum est exordium quod nimium est

             longum. Nam quo brevior eo dilucidior erit sermo,

             prout Tullius protestatur.

             Sexto viciosum est exordium, quod ex ipsa causa

             natum non videtur nec narrationi coheret, ut si

1325     velimus exordiri pro sedanda discordia: « Nichil
             <est> melius in hac vita politica quam suis superioribus
             obedire ». Hoc enim <est> exordium penitus

             inpertine<n>s ad concordiam faciendam, et hoc

             vocavit Tullius in rethorica veteri « separatum »

1330     exordium, et bene ut patet ex verbo ipso.

              Septimo viciosum exordium est, quod nec benivolum
               neque attentum nec docilem efficit auditorem

              vel eum, cui epistola destinatur, nam per principium

              sive exordium, quod est genus <et benevolencia> et

1335    attentio et docilitas comparantur. Et hoc novitTullius

            in rethorica veteri contra precepta, et proprie nullum

            preceptum in eo reperitur nec benevolencie nec

            attentionis nec etiam docilitatis, que precepta debet

            orator et dictator pro viribus etiam imitari.

1340    Octavo dicitur viciosum exordium translatum.

            Tunc autem translatum dicitur, cum conficit aliud

            quam causa postulat. Et hoc ponit Tullius in veteri

            rethorica, et hoc in nova rethorica Tullius « commutabile »
            nominavit.

1345    DE TRIBUS, QUE SUNT OBSERVANDA IN EXORDIO, SIVE

            SIT PRINCIPIUM SIVE INSINUATIO.

            <S>unt autem tria in exordio consideranda.

             Primo, ut lenis sit sermo; nimis rigidus sermo in

             exordio vel principio animum recipientis epistolam
1350     provocat et perturbat.

             Secundo, ut sit usitata verborum consuetudo, ne

             verbis, que ab aula recesserint, novis et inusitatis quis

             utatur.

             Tercio ut non aparata videatur esse oratio, que

1355     fidei derogat dictatoris, gravitatem minuit dictantis

             et presumptionem falsitatis inducit.

            QUOT  MODIS  POS<S>IMUS  SUMERE  PRINCIPIUM  ET

             INSINUATIONEM  IN  EPISTOLARI  DICTAMINE.

            <S>umitur autem exordium multis modis, et hoc

1360    de exordio intelligatur, prout continet principium cum

            insinuatione. Sumitur autem aliquando per « quantum »,

           ut si dicam: « Quantum divina potentia superat
           nostras limita<ta>s potentias, tantum sue bonitatis
            immensitas nostras malicias exsuperet et defectus ».
1365    Aliquando per « qualis », sic: « Qualis est

           divina pietas erga nos, dum postulamus veniam,
           talis debet esse natura benignita<ti>s

           erga recleuntes suppliciter ad amendam ». Aliquando

           per « sic<ut> » vel per « simile », sic:  « Sicut quilibet
1370   vult sibi malum non fieri, sic ne malum faciat

           alii velle debet ». Aliquando per « quoniam », sic:

           « Quoniam castitate nichil honestius, im<m>o

           virtus ipsa castita<ti>s preciosior ceteris reputatur ».
          Aliquando per « si » vel per « cum », ut sic:

1375   « Si Deus pecantibus non perdonaret, nullus de rigore

            iusticie salvaretur ». Aliquando per « licet » vel per

            « quamvis », sic: « Licet cuncta crimina legibus

            puniantur, tamen delinquentibus per ignoranciam

           venia non negatur ». Aliquando per modum penitus

1380   absolutum, sicut exordia que non incipiunt a dictionibus
           supradictis et a similibus earundem. Horum

           autem absolutorum exordiorum exempla non ponimus,
           quoniam sunt penitus infinita.

           QUOD SIT EFFECTUS  EXORDIORUM  SIVE  DICANTUR

1385     P<RlNCIPI>A  SIVE  INSlNUA'I`<I>O<N>ES.

            <S>icut per allocutionem acquiritur specialiter

             benevolencia, ita per exordium, sive fiat per modum

             principii vel insinuationis, constituitur animus recipientis
             epistolam docilior et attentior. Licet autem

1390    quodammodo sit suspensus per generalitatem ipsius

            exordii, per quod exordium generale potest percipere

            recipiens epistolam ea, que sunt in animo dictatoris

            generaliter, comparatur tamen per illam generalitatem

           quedam docilitas et attentio, que est respectu narrandorum.

1395    /*
           Unde sciendum <est> quod, licet benevolencia per

           allocutionem captetur, proprie tamen aliquomodo

           captatur benevolencia per ipsum principium. Docilitas
           enim et attentio captatur per allocutionem, licet

1400    non ita proprie sicut per exordium. Illa vero benevolencia,
           que captatur in allocutione, ut dictum est,

            non dicitur benevolencia ab volendo simpliciter et

           absolute, sed pocius s<ecundu>m quid ad hoc tantum
           ut bene velit audire epistolam missam. Similiter

1405   est de quibusdam aliis epistolis, que non simpliciter

            inpetrant benevolenciam, sed pocius secundum quid.

            DE PRINCIPIIS   EX<TRA>ORDINARIIS  SP <ECI>ALITER

            ET QUOMODO FIERI DEBEA<N>T.

            <S>i principio uti extraordinario volumus, a

1410     lege vel a scriptura autentica vel a sentencia aliqua vel

             ab aliqua per modum sentencie principium poterimus

             sumere generaliter et accidentaliter, confecto tamen

             ita quod nulatenus ad narrationem vel ad narranda

             sp<eci>aliter descendamus in principio ordinario

1415    vel insinuatione vel etiam in principio extraordinario.

            DE  CONTINUATIONE:  QUALITER CONTINUATIONEM  DEBEAMUS
            AD QUANDAM  SP<ECI>ALITATEM  REDUCERE

            AD PRINCIPIUM.

            <D>ictum est de duabus partibus primariis

1420     epistole, allocutione et exordio, et de speciebus

              exordii, principio et insinuatione. Nunc videndum est

              de tercia parte epistole, s<cilicet> continuatione.
              De qua sciendum <est> quod continuatio,

              ut supradiximus, est specialis explicatio principii in

1425    comparatione ad narranda. Et quia talis specialitas

              sp<eci>aliter respicit individuationis proprietate<m>,
              ideo statim exordio vel insinuatione poterimus

              in epistola virtute continuationis statim descendere

              ad sp<eci>alia et individuationem quandam, in qua

1430      proprietas materie designatur, quod fieri potest multis

              modis in dicendo, sic: « hec propter<e>a prelibavimus »
              vel sic: « que propterea diximus, quoniam

              et cetera » vel « que tetigimus prelibantes » vel « quod

              prefatur » vel « quod prefamur » vel, dice<n>do:

1435      « quod id certo prelibantes dicimus » et ceteris modis,

              quibus in modo dicendi potest continuatio explicare

              principii generalitatem quantum ad modum loquendi,

              ut in hoc differat presens capitulum a sequenti.

              QUOT  RESPECTIBUS    DIVER< SIS > PER CONTINUAT< I > ONEM
1440      DESCENDI <TUR> AD SPECIAL< ITATEM> .

               Nunc videndum <est> quomodo continuatio

               descendat ad sp<eci>alia. Continuationis autem

                iiii sunt respectus: aliquando enim respicit p<er>sonam,
               que scribit epistolam; aliquando personam,

1445      cui scribitur epistola; aliquando utramque et scribentem
              et cui scribitur; aliquando negocium pro quo

              scribitur.

              Sed cavendum <est> in tali descensu ne in continuatione
              narranda tangantur expresse, ne partes

1450     epistole confundantur. Nam quelibet pars epistole

             suo debet fingi officio, ut allocutio alloquatur, principium
            vel insinuatio exordiantur, continuatio continuet,
            narratio narret, declaret declaratio, concludat

            conclusio, comunitio comuniat epistolam universam.

1455    Nam sicut dictum est partes epistole integrales vii sunt,

            que differunt realiter et vocaliter et suis officiis distinguntur,
            quemadmodum partes domus, que dicuntur
            integrales, scilicet fundamentum, paries, atque tectura,

            que similiter suis locis, officiis, atque nominibus

1460    distinguntur.

            QUALITER IN IIII CASIBUS PREDICTIS CONTINUATIONIS

            EXEMPLA  PONANTUR.

            Quoniam res sub oculis posite et exemplis clarius

            elucescunt, et exempla plus movent quam verba,

1465     idcirco de quatuor modis supradictis, qualiter scilicet

             continuatio descendat ad specialia, exempla sc<r>ibamus.

             /*
            In primo modo, scilicet quando continuatio ex parte

               mictentis epistola<m> tantum fit, tale ponatur exemplum:
1470      « Socio socius per omnia servet ips<u>m ».

              Ecce allo<cu>tio: « Amico fideli nulla comparatio
              potest esse ». Ecce principium: « Quod dixi

              quoniam sepius id experior in me ipso ». Ecce continuatio:
              « Ex parte mictentis ep<isto>lam tantum »,

 1475   Ex parte eius, eui mictitur epistola, tantum tale sit

            exemplum: « Amico amicus <optat> vivere feliciter

            et honeste ». Ecce allocutio: « Nichil iocundius in

            hac vita consciencie puritate ». Ecce principium:

           « Quod prefatur quia specialiter id nostre mentis

1480   sinceritas experitur ». Ecce continuatio: « Ex parte

           eius cui mictitur epistola tantum ».

           Ex parte utriusque tam mictentis quam

           eius, cui mictitur epistola, sic ponatur exemplum:

           «  Karissimus karissimo bonum quod sibi peroptat ».

1485   Ecce allocutio: « Nichil dulcius amoris debito quo

           cunctis debita persolvuntur ». Ecce principium:

           « Quod dico quoniam de persona amica sencio quod

           experior in me ipso ». Ecce continuatio: « Ex parte

           mictentis epistolam et eius, cui mictitur epistola».

1490   Ex parte negocii, pro <quo> scribitur epistola,

           tale ponatur exemplum: « Suo dimidio sui reliquum

           dimidium dividere dimidiationis remedio salutari ».

           Ecce allocutio: « Nichil dulcius mentis faucibus quam

           dilectionis iaculum iacu1ari ». Ecce principium: « Hoc

1495   premictitur quoniam animus amoris suaviter comburens
           animos sepe sepius iaculis huius novit dulciter

           iaculari ». Ecce continuatio: « Ex parte negocii, pro

           quo epistola destinatur ».

           DE QUARTA  PARTE  EPISTOLE, QUE  NARRATIO  DICITUR,

1500    ET QUE SINT EIUS CONDITIONES.

           <E>xpeditis tribus partibus epistole ipsam integrantibus,
           de quarta parte epistole eam principaliter 

            integra<n>te nunc dicamus, que dicta est narratio.

           Est autem narratio expositio eorum, que in corde

1505   mictentis epistolam contine<n>tur, cuius, secundum

          Tullium, debent esse tres proprietates. Debet enim esse

           brevis, dilucida, et verisimilis, et hec vera sunt de

           narratione tam apud oratorem, quem principaliter

          Tullius instruit, quam apud contionatorem, quem

1510  arengatorem vulgariter nominamus, quam etiam

          apud ipsum de quo agimus dictatorem.

         QUOMODO NARRATIO SIT  PARS EPISTOLE,  NON  PETITIO.

         <S>alva gratia illorum, qui dixerunt petitionem

            esse partem epistole, licet multi fuerint atque magni,

1515    si fas sit dicere, non dixerunt quod erat dicendum.

            Nam si petitio pars esset epistole loquendo generaliter

            de omni epistola videntur hoc ponere, si verum

            dixerunt. Cum enim scribitur epistola regratiatoria

            vel comminatoria huius modi, que penitus nichil

1520    petunt, iam talis epistola, que caret petitione, iam

            epistola nulatenus diceretur, cum careret petitione,

            quam predicti posuerunt partem epistole principalem.

            Sufficit autem ponere narrationem partem epistole

            esse necessariam in omni epistola, adeo quod sine

1525    narratione nulla subsistat epistola. Nam omnis

            epistola regratiatoria comminatoria et omnis comminatoria
            et monitoria et omnis alia epistola, quocunque
            nomine censeatur, ex narratione nomen

            sorciens necessario narrare debent. Iterum si petitio

1530   diceretur pars epistole generaliter, quia petit epistola,

           simili ratione diceretur pars epistole comminatio,

p. 15

         graciatio, et huius partes essent quasi sine numero,

         quod inconveniens reputatur.

         DE CONDITIONIBUS BREVIS NARRATIONIS.

1535 <D>ictum est in capitulo mediate precedenti

         quoniam tres conditiones debet habere narratio,

         quarum prima est brevitas. Et ad hoc, quod narratio

         sit brevis, requiruntur conditiones inferius annotate.

         Prima est ut incipiat recto modo, unde eam sit

1540  necesse incipere.

          Secunda <est> ut ab ultimo initium nulatenus

          repetamus.

          Tercia <est> ut sumatim, non particulariter

           narremus, quod intelligimus nisi particularis narratio

1545   sit de substancia narrandorum
           Quarta <est> quod si non ad extremum sed usque

           quo necesse erit narrationem prosequemur, quod

            intelligitur de non pertinentibus, ut si diceremus

            contra furem, oportet quod dicam naturam furti et

1550    circumstancias necessarias, non narrando quid post

            furtum fur fecerit, dicendo forte quid comederit vel

            quid biberit vel aliud quod plus furtum secutum sit,

            nisi furtum aggravet.

            Quinta <est> ut transitionibus nullis utemur,

1555    dicendo prius narrationis substanciam, postea narrationi
            preanbula.

            Sexta <est> ut non deseremus ab eo, quod cepimus
            exponere.

            Septima <est> ut exitus rerum simpliciter ad

1560    narrationem pertinencium taliter exponemus, ut, ante

            queque quam sint vel fieri possint, dicamus.

            Octava <est> si reticuerimus quod dicendum non

            erat. Nam si dicamus de provincia nos venisse, intelligitur
            quod  in provincia<m> nos venerimus.
1565    Nona <est> ut non modo id, quod obest, sed id,

            quod neque obest neque adiuvat, pretere<a>mus.

            Decima <est> ne bis aut sepius idem dicamus.

            Undecima <est> ne id, quod supra semel diximus,

            deinceps dicamus.

1570    Et notandum <est> quod differunt iste due ultime

            conditiones. Nam prima cavet ne bis aut sepius idem

            dicamus vel repetamus. Secunda simpliciter cavet ne

            semel dictum repetatur nichil, dicendo de  a<d>verbio
            sepius quod in prima fuerit expressum. Ex

1575    quibus verbis quidam moderni dictatores voluerunt
            repetitionem in epistolari dictamine adeo reprobare,
            quod etiam non tantum res repeti non

            deberent sed etiam quod verbum semel positum

            in una parte epistole in alia parte epistole recipi

1580    nulatenus deberet, nisi causa necessitatis vel evidentis

           utilitatis, vel nisi talis repeti<ti>o colore<m>

           rethoricu<m> generaret, vel nisi esset pronomen

           vel prepositio vel huius modi nolentes etiam quod

           ipsum quatenus bis in epistola poneretur. Quod et

1585   nobis videntur non solum de quatenus, sed de ideo,

           idcirco, igitur, ergo, et similibus, quod de adverbiis

           intelligatur, nisi essent adverbia negandi vel similia

           que non possunt de facili evitari, et nisi facerent

          colorem rethoricum, ut dictum est. Sic diceremus:

1590   « Certe nec es iustus homo, certe nec es constans

           homo, certe non es pius homo ». Hinc enim est color

           rethoricus, scilicet repetitio,

           DE  DILUCIDA NARRATIONE ET CONDI<TIONIBUS>

           NARRATIONIS  DI<LUCI>DE.

1595   <S>cire debemus quoniam narratio epistolaris

           dictaminis, ad hoc quod sit dilucida, oportet quod

           habeat conditiones narrationis brevis, que dicte sunt,

           atque quasdam alias sp<eci>ales, quarum prima

           est, ut quo<d>cunque primum ut gestum est,

1600   primum exponamus.

           Secunda <est> ut rerum ac temporum ordinem

           conservemus, ut geste res erunt aut potuisse geri

           videbuntur
           Tercia <est> ut nichil nove dicamus, hoc est
1605   verbis novis.

              Quarta <est> ut nichil contorte dicamus, hoc est
              verbis contortis, hoc est ad propositum violenter
              ad<i>uctis.

             Quinta <est> ut  nichil ambigue, hoc

1610     est amphibolyce vel equivoce narremus.

             Sexta <est> si nichil perturbate dicamus narranda,

             hoc est, quod animum auditoris perturbet, narrando

            dicere non debemus.

            DE  CONDITIONIBUS  NARRATIONIS  VERISIMILIS.

1615    <A>ttendendum <est> sp<eci>aliter ut in narratione
            verisimilitudo servetur. Et primo, ad hoc ut

            sit verisimilis narratio, oportet quod servetur mos,

            ut si loquamur de successione regni Francie, oportet

           quod in narratione nostra servemus successionis

1620    modum, qui est hereditarius; si vero loquamur de

           successione regni Germanorum, oportet quod in

           narratione nostra servemus modum successionis per

           electionem procedentis.

           Secunda <est> ut servetur opinio, ut si dicerem

1625   narrando contra virum bone fame, opotet quod

           narremus, prout communis opinio se habet de tali

           bono viro.

           Tercia <est> ut servetur natura, ut si velimus dictare
           contra iuventulam defloratam, oportet quod in

1630   narratione nostra servemus tempus, quo potest iuventula
           deflorari. Nam si diceremus iuventulam ante septenium
           defloratam, hoc natura nulatenus pateretur.

           Quarta <est> ut spacia temporum in narratione

           serventur, ut si velimus dictare de rumoribus, qui

1635   Bononiae contigerunt hodie, oportet cavere ne narrando
          diceremus, quod illi rumores eodem die vel

          crastina auditi fuerint Parisius sive Rome. Hoc enim

          spacia temporum non permictunt.

          Quinta <est>ut servemus dignitatem personarum,

1640  ut si velimus dictare narrando contra cardinalem vel

          legatum vel aliam personam magne honestatis,

          cavere debemus ne narremus eum inventum fuisse

          in furto vel prostibulo vel alio turpi facto.

         Sexta <est> ut servemus rationes consciliorum,

1645  ut si velimus dictare contra penitenciarium domini

          pape, cavere debemus ne narratione dicamus, quod

         aliquis eius conscilio homicidium perpetraverit.

         Septima <est> ut consideremus oportunitates

         locorum, ut si velimus narrare dictando contra vidue

1650  stupratorem vel virginis coruptorem, debemus cavere

             ne narrando dicamus, quod hoc fuerit factum in

             platea communis Bononiae hora tercia. Loci oportunitas
            tale facinus non admictit. Et nota, secundum

            doctrinam Tullianam, si narratio erit vera, predicta

1655    omnia, que erunt in epistolari dictamine, conservanda;

            si vero ficta, erunt nullo magis observanda. Considerandum
            <est> quod, licet ea, que dicta sunt de narratione,
            habeant dfficile<m> subtilitatem, bene tamen

           consideranti secundum rei veritatem satis sunt facilia.

1660   Et conditiones predicte, que in narratione requiruntur,

           <requiruntur> in omnibus partibus epistolaris dictaminis
           de quibus breviter et dilucide et verisimiliter

           dictare <vult> pro viribus, quantum potest, conconsideratis
           tamen personis et facilius personarum  conditionibus
1665   et aliis quam pluribus, que cotidianis

           docentur exemplis pocius quam cetera documenta.
           Nam Ytalici et provinciales quam pluribus

          verborum anbagibus et pluralitate quam plurimum

          deletantur, Galici pre ceteris verborum brevitatibus

1670  utuntur tam dictando quam dicendo.

          DE QUINTA PARTE, QUE DICITUR DECLARATI<O>,

          ET  QUIBUS  VERBIS  FIERI  HABEAT.

          <D>icto de quatuor partibus epistolaris dictaminis:
          allocutione, principio, continuatione, et narratione,
1675  nunc videndum <est> per ordinem de quinta

         parte eiusdem, que dicitur declaratio, que, ut dictum

         est, <est> aperta et dilucida expositio narrandorum.

         Que bene dicitur expositio ab « ex », quod est extra,

          et « positio », quasi extra, et in luce rei narrate positio

1680  et in quodam propatulo constituta. Potest autem per

          causales fieri coniunctiones, ut sunt nam, namque,

          quomodo, etenim, et similes causales coniunctiones

          et per alium omnem modum, quo potest causa reddi

          proprie narratorum.

1685  Sed sciendum <est> quod ista causa dicitur antecedens
          narrata. Conclusio vero respicit illud, quod

          sequitur ex narratis, ut patebit inferius diligenter, unde

          declaratio reddit causam precedentem, quare narrata

          narrentur. Verbi gratia: « Iacobus Petro salutem ».

1690  Ecce allocutio: « Nichil amore suavius vel forcius vel

          utilius reperitur ». Ecce principium: « Quod perficitur
          quoniam mens umana claro clarius id interius

          experitur ». Ecce continuatio: « Sciat quidem vestra

          discretio me velle totis affectibus vobiscum sinceritatis

1695  amiciciam copulare ». Ecce narratio: « Nam dicitur

          ab hominibus quod vos numquam vestris dilectionibus

          defecistis ». Ecce declaratio facta per coniunctionem

          causalem, nam videlicet, quo causam reddit antecedentem,
           quare Iacobus Petro velit amiciciam copulare.

1700   Conclusio vero, ut dictum est, dicit officium sive

           causam secundum quosdam. Si tamen causa dari

           debeat, que sequitur ex narratis, summopere cavendum
           <est> ne ponatur declaratio pro conclusione

           vel e contrario.Nam quantum differunt causa inpellens
1705   vel antecedens ab effectu, qui sequitur, tantum

           differt narratio et conclusio. Quod scilicet scioli

           dictatores non advertunt unum pro alio sepius inepte

           ponentes.

          DE CONCLUSIONE  QUE  EST  SEXTA  PARS  EPISTOLARI<S>

1710  DICTAMINIS. 
          <D>ebemus scire quod conclusio, que est brevis

          queda<m> epilogatio eorum, que ex narratis sequ<u>ntur,
          sit aliquando per incongruum in pluribus

          et contrari<i>s. Potest fieri per « ergo » et per alia

1715  conclusiva, dummodo vim habea<n>t illativam.

          Et que sequitur aliquando affirmativa tantum, aliquando
          negativa tantum <et> aliquando utraque

          sequitur ex narratis. Ideo conclusio potest fieri tripliciter.
         Aliquando affirmative tantum, aliquando

1720  negative tantum, aliquando affirmative et negative.

         Affirmative enim sic: « Iacobus <Petro> vivere

         mente pura ». Ecce allocutio: « Om<n>ia vincit

         amor ». Ecce principium: « Quod est quod nullus eo

         forcius reperitur ». Ecce continuatio: « Sciatis
1725 equidem me nichil velle deinceps vita perfrui

         veri<s> dilectoribus exoptata cupiens exemplum

         sumere vestris ex operibus et meritis Deo gratias.

         Nam meus animus id solum desiderat et exoptat et

         dec1arat ». Ecce declaratio: « Igitur quod afectio per

1730  vos vestris orationibus debeat promoveri ». Ecce

         conclusio afirmativa tantum, que sequitur ex narratis:
         « Nam ex eo, quod dictum erat, quod Iacobus

         volebat exemplum sumere ex operibus et meritis dicti

          Petri ad bene vivendum ipsum Iacobum excitantibus,

1735  sequitur ista conclusio quod Petrus teneatur ex

          debito karitatis Iacobum precibus adiuvare ». Negativa
          conclusio ita fiat: « Iacobus Petro licteris insudare ».
           Ecce allocutio: « Nichil intelectum iocundius
           veritate ». Ecce principium: « Quod prefatur

1740   sepius, idem experior in me ipso ». Ecce continuatio:

           « Quoniam solo vero pascitur intelectus, sciat quidem

           vestra prudencia me de cetero cunctis relictis curis

           mundialibus sacre scripture studio dedicatum ».

            Ecce narratio: « Nam super hoc sp<eci>a1iter

1745    afectavi ». Ecce declaratio: « Igitur procuretis, ne

            molestia ab aliquibus, quod abscit, a tam nobili proposito
            resilire<m> ». Ecce negativa tantum, que

            sequitur ex narratis: « Nam narrata fieri non possunt,

            si Iacobus cogeretur a proposito resilire ». Potest et

1750    fieri conclusio affirmativa et negativa simul per hunc

            modum, sic concludente immediate epistola precedenti:
           «  Igitur por<g>as michi necessaria, ne

           cogar curis temporalibus inp1icari »
          QUOMODO  CONCLUSIO  RESPICIT  RECEDENCIA  ET

1755  QUOMODO SIMILIS  EST  SCIENCIARUM  CONCLUSIONIBUS.

          <C>onc1usio epistolaris dictaminis, quam dictator
         considerat, similis est conclusionibus aliarum

         scienciarum quantum ad a1iqua, sed maxime conclusioni
         rethorice facultatis. Licet enim per modum
1760 sylogismi loycalis non procedat nec per modum

          demonstrationis inferat, habet quemdam modum

          rethoricalem, qui modus in quibusdam asimilatur

          modo loycali. Etenim sicut dictum est, principium

          est epistole fundamentum generale respectu dicendorum,
1765  quod principium conclusionem respicit quodammodo
          generali, respicit et continuationem. Ipsa conclusio,
          tamen sp<eci>a1iter et maxime et proprie

          respicit narrationem, licet pos<s>imus hoc dicere,

          quod ipsa etiam conclusio respiciat et allocutionem

1770  quantum ad illam partem allocutionis, que dicitur

          exoptatio, tamen si epistola sit artificiose composita,

          respicit et concludit et declarationem suo modo.

         Unde subtilis dictator in sublimi dictamine debet

          partes dictaminis tale conpagine tali contestu talique

1775  concordia subtiliter ordinare, ut epistolaris contestus

          universus et suis singulis partibus quandam sapiat

          veritatem et uniformitatem quandam retineat respectu

          conclusionis, ita quod conclusio semper inferat ex

          premissis artificioso ingenio fabricata. Unde si velimus

1780  aliquos ad concordiam reducere, in allocutione,
          maxime in parte allocutionis que dicitur

          exoptatio, aliqua insequentur, que narranda sapiant

          quoquo modo, in qua causa potest et vis allocutionis

          sic formari: « Iacobus Petro exordia patris vestigiis

1785  inherere ». Ex hac enim optatione Petrus, cui mictitur

         epistola, potest precipere quodammodo substanciam

         narrandorum. Quod servant potissime mostruosi

        dictatores. Ad quod pertinet <quod> epistolas

        accephalas, immo penitus mostruosas nullo sale

1790   conditas nullo conpage iniuntas conficere non

           verentur.

           DE VII PARTE EPISTOLE  ET  ULTIMA,  QUE  DICITUR COMUNITIO,
           ET QUIBUS MODIS  FIERI  DEBEAT.

           <F>i1ialem partem epistolaris dictaminis vel de

1795   fabrica totius operis contesturi scire debemus, quomodo
           comunitur, ut dictum est id, quo vel quibus

           adibetur epistole plena fides. Igitur videre debemus,

           quibus modis epistola comunitur, et hoc est, quod.

           prestat epistole plenam fidem.

1800   Quocirca sciendum <est> quod epistola aliquando

           comunitur sigillo proprio, aliquando sigillo allieno,

           aliquando sigillo credencie, aliquando sigillo communi,
           aliquando anuli inpressione, aliquando intersignis,
           aliquando carateristici nominis subscriptione,

1805   aliquando certo nomine, aliquando scriptura manu

           propria facta; aliquando prestant epistole fidem

           testes presentes; locus aut tempus, annus domini,

           mensis, dies prestat epistole fidei aminicula satis certa.

           Modum vero predictum epistolam comuniendi per

1810   scripturam confectam manu propria observabat

           apostolus Paulus in suis epistolis, ubi aliquando

           dicebat in fine scripta manu Pauli. Comunitur et

           epistola aliquando nomine papali, inperiali, regali

           carateristico, aliquando cum subscriptionibus baronum,
1815   ut <cum> inperatore et regibus vel aliorum

           quorum interest, ut <sunt> aulici et officiales et

           similes, qui habent de consuetudine ab antiquo.

          Aliquando subscribunt cardinales et prelati, ut in

          papalibus epistolis multociens reperitur, qui subscribunt
1820  sua nomina propria manu ad perpetuam rei

          memoriam et totius roboris firmitatem. Que vero

          dicta sunt de subscriptionibus nominum locum

          habe<n>t maximum in privilegiis et exemcionibus

          concepsionibus et aliis similibus documentis, que

1825  documenta pos<s>unt per modum epistolarem

          fieri. Idcirco, de predictis modis comunitionum

          sub quadam breviloqua brevitate <dictum est>, nec

          iam de omnibus casibus comunitionum diximus, nam

          et testamenta comunitiones suas habent speciales,

1830  que tamen testamenta variis varietatibus comunitionibus
          variantur. Nam testamentum militis nullo

          modo comunitur quam testamentum private persone,

          et similiter codicilli modo debent proprio comuniri.

          Modus enim comun<i>endi materia, qua comunitio

1835  fit, variatur. Nam aliquando <sigillo> comuniuntur,

          aliquando cera, aliquando plumbo, ut facit papa, et

             etiam dux Veneciarum. Et aliis multis modis poterit

             comuniri, que singula requirunt sing<u>las propriasque
             doctrinas.
1840     QUALITE HANCULTIMAM  PARTEM  EPISTOLE  VOLU< I >MUS
             NOMINARE COMUNITIONEM.

            <H>ec autem pars ultima dicitur comunitio non

            sigilatio. <Nam omnis sigilatio est> comunitio, sed

            non e contrario. Nam non omnis comunit<i>o

1845   epistolam sigilat ea<n>dem, sed omnis sigilatio

           comunit. Nam multis modis epistola comunitur aliis

           quam sigillo, ut superius est ostensum.

           Est alia ratio, quare ista pars epistole comunitio

           dicitur. Nam papa et inperator, quorum propriissime

1850   interest epistolas componere dictas ab « epi », quod

           est supra, et « sto1on », quod est missio, quod totius

           superioritatis optinet principatum, verbo comunitionis
           utuntur in suis epistolis, ac etiam reges videlicet

           huius mundi. Unde a dignioribus personis et a

1855   digniore nomine comunitionis nomen su<m>psimus

           per quemdam antonomaxiam ultime parti epistole

          dictaminis tale nomen non inmerito sp<eci>aliter

           inponentes.

           DE  PARTIBUS  PREDICTIS  EPISTOLE  PROUT  PROCEDUNT

1860   IN  INGENIO  NATURALI  ET  QUASI  A  NATURA  DICENTUR.

           <T>este philosopho ubi natura deficit, ibi supplet
           ars. Ideo volentes ostendere qualiter natura

           dictaminis a natura procedat, quantum ad sui quedam

           originalia principia, et ab arte compleatur, quantum

1865   ad ordinem partium epistolaris dictaminis, sp<eci>aliter
           est sciendum quod, licet epistola fiat inter

           absentes vere proprie comuniterque loquendo,

           t<ame>n et inter presentes quasi quidam modus

           ep<isto>laris dictaminis, licet non ita proprie, nam

1870   nominis interpretatio quod dicitur ab « epi », quod

          est supra, et « sto1on » missio repugnare<t> ut

          modus noster videatur rationi naturali consonus.

          Videamus hic cotidianum sub oculis exemplum. Si

          veniat ad nos aliquis noster notus, et sibi dictemus

1875  aliquam epistolam, dicit nobis: « Domine prior vel

          magister, bene valete ». Cui responsum: « Bene sit

          vobis ». Ecce <allocutio>. Deinde dicit: « Michi

          moris est, ut notus ad sibi notum recurat cum fiducia

          pleniori ». Ecce principium. Deinde dicit: « Sed quia

1880  sum vester notus, ad vos venio confidenter ». Ecce

          continuatio. Postea subiungit: « Rogo vos quod

           epistolam talia continentem michi facere dignemini

           super nostro ». Ecce narratio. Hic subiungitur: « Nam

           non habeo preter vos quemquam cui vellem meam

1885   talem credenciam reve1are ». Ecce declaratio. Finaliter
           demum infert: « Ergo si michi feceritis que

           supplico, vobis arcius ob1igabor ». Ecce conclusio.

           « Presencia vero de ceteris predicta et huic vocis

           oraculo comunitionem facit plenamque fidem dictorum
1890   roborat et confirmat forcius quam sigillo ».

           Ideo si natura docet istud, et ars incipit, ubi natura

          deficit, et supplet nature defectum ars ipsa, necesse

          est concludere quod partes epistolaris dictaminis,

          quales asignavimus nature vel sciencie, inherent

1895  vestigiis et naturalem instinctum penitus imitantur,

          quod arti esse dignoscitur proprium. Ars enim, in

          quantum potest secundum philosophum, nititur

          defectum nature supplere pro viribus quantum

          potest, quod fieri probabimus <per>

1900  partes dictaminis, et imitatur naturam qua<n>tum

          potest, prout superius est exp<re>ssum.

          DE  PARTIBUS  EPISTOLE  NECESSARIIS  ET QUOT  PARTIBUS

          POTEST  FIERI   EPISTOLA ET  POST DE  PARTIBUS INTEGRALIBUS
          IN<TRINSECIS>.

1905  <P>reterea scire debemus quod partium epistole

          quedam sunt integrales, ut dictum est, quedam
          subiective. Sed partium integralium quedam sunt

          adeo necessarie, quod sine ipsis epistola non subsistit,
          et ideo non <pos>sunt deesse. Quedam sunt

1910  solemnes, et quasi debent esse, sine quibus epistola

          <non> potest subsistere.

           Unde sciendum <est> quod narratio, que est

           e<x>positio eorum, que in corde mictentis ep<isto>lam
           continentur, adeo est pars necessaria

1915   epistolaris dictaminis, quod sine ipsa esse nequit.

           Licet enim allocutio sit adeo necessaria, tamen fieri

           potest in subscriptione exterius, sicut moris erat bone

           memorie domini nostri domini Vichelmi cardinalis,

           qui in omnibus superlocutionibus suarum licterarum
1920   scribebat more communi nomen eius, cui lictera mictebatur
           in ma<r>gine superiori, et inferius scribebat
           nomen suum sic: « Ex parte domini Vichelmi

          cardinalis»; quod et multi alii faciunt, et faciebant

          apponi sigillum suum in medie subscriptionum

1925  predictarum.

         Ex quo patet a<b>s<q>ue allocutione interiori

         et comunitione intrinseca posse f<i>eri epistolam,

         que solam narrationem interius continet, licet epistola

           proprie et solempniter dici posset, prout de epistola

1930   locuti sumus, quantum ad suum esse potissimum, in

           quantum scilicet constat partibus eam integrantibus,

           ut est dictum. Comunitio ad hoc etiam quod sit certa

          epistola, quod videlicet ipsa mictatur ex parte mictentis
          eandem, semper est necessaria intus vel extra,

1935  sicut allocutio vel aliqui<d> loco <al>locutionis.

          Potest et fieri epistola cum allocutione intrinseca et

          narratione tantum; potest et fieri cum allocutione,

          narratione, et comunitione intrinsecus appositis

          tantum; potest et fieri cum quatuor partibus tantum,

1940  cum allocutione, principio, narratione, et comunitione.

           /*
          Sed numquam continuatio habet locum, nisi precedat
          principium vel insinuatio, cum continuatio sit

         explicatio specialis principii vel insinuationis in comparatione
1945 ad narranda. Potest et fieri epistola cum

         quinque partibus, cum allocutione, principio, narratione,
         continuatione, et comunitione; potest et fieri

         declaratione et conclusione omissis, et hoc omissis

         anbabus aliquando, vel earum altera tantum, ut patet

1950  ex premissis; potest et fieri cum quatuor, declaratione,

          conclusione, et continuatione omissis.

          Unde quoniam nostri propositi fuit dictaminis doctrinam
          tradere generalem, ut videlicet haberetur noticia
          conficiendi dictamen epistolare ex septem partibus

1955  constitutum, sciatur confici  illud idem de partibus

          paucioribus, sicut superioribus est expressum; idcirco,
          nisi sumus dare doctrinam dictaminis generalem

          septem partes generales sp<eci>aliter complectentis,

          quoniam sicut apud arismetricum probatur,

1960  maior numerus includit in se minorem, et cognit<i>o

          universalis particularium dat doctrinam. Nec posuimus
          exempla, quomodo et qualiter de paucioribus

          partibus fiat epistola, quoniam cotidie sub oculis et

          exemplis talia ponuntur; aliquando necessitate; aliquando
1965  volunptate; aliquando te<m>poris brevitate
          et aliis causis pluribus, que cotidie contingunt

          pariter et emergunt.

         GENERALE  DE  PARTIBUS  EPISTOLE  SUBIECTIVIS.

         <D>e partibus autem subiectivis epistole predictis,
1970  subdistinctione, distinctione, et clausula, sequitur
         quod om<n>es iste non sunt semper necessarie,
         quia solis clausulis posset a1iqualiter fieri

         epistola, ut superius posuimus in locis pluribus plures

          epistolas, plures clausulas tantummodo continentes.

1975   Posset et fieri cum subdistinctione et clausulis tantum,

          Sed notandum <est> quod quelibet pars epistole

          ad minus unam clausulam debet habere, ita quod in

          qualibet parte epistole sit ad minus una clausula,

          Videl<ic>et suppositum, appositum, vel aliquid 1oco

1980  suppositi ad constructionem perfectum, que determinat
          animum dictatoris.

          DE FINE OPERIS IN ARTE DICTATORIA.

         <N>overi<n>t universi quod nos ea, que

         diximus cum adiutorio rethorice Tulliane, nec non

 1985  aliorum adiuti sufragiis proponimus, Domino concedente,
          oportunitate habita, successionibus leccionum
          sufragantibus, quibus inscistere proponimus,

          artem ipsam dictaminis cotidie ruminando, legendo,

          tradendo, rethorice et pra<c>tice eidem pro viribus

1990  inscistendo, meliorare, anpliare, declarare, et quod

          per nos inceptum est ad multorum instanciam in

          lucem maiorem perducere, perficere, Deo duce, cuius

          adiu<ti> patrocinio opus incepimus, consumavimus,

          sed ad tempus, sed pro parte, prout possumus brevi

1995  sub tempore, labore non modico, diligencia multiplici,

          ad finem similem perducentes, sub spe retributionis

         eterne magis quam mercedis alicuius temporalis, quam

         brevem reputamus et parvi momenti comparatione

         premii, quod a domino prestolamur.

         Explicit Sum<m>a dictaminis magistri Iacobi de

         Dinanto. Deo gratias amen. Amen. AMEN. DEO

         GR<ATI>AS AMEN.

